
ዐውል 2.00 ነቅፈ16ይት ሰነት ዕልብ 35 አርቡዕ 23 ኦጎስት 2023

ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሰያስ አፈወርቂ ዲብ ወዐለ ብሪክስ እግል ልሻርክ አስክ ግብለት አፍሪቀ ሳፈረ
ርኢስ ኢሰያስ አፈወርቂ፡ ርኢስ 

መትሐድራይት ደውለት ግብለት 
አፍሪቀ - ስሪል ራማፎሰ እብ አሳስለ 
ወደየ እግሉ ዐዙመት፡ ዲብ ወዕለ 
ሜርሐት ድወል ብሪክስ ምሻርከት 
ድወል እግል ልሻርክ ማሌ ሳዐት 7 
እስቡሕ አስክለ ደውለት ሳፈረ።

መጥ-መጦርለ ወዕለ ርኢስ ኢሰያስ 
ምስል ሜርሐት ናይለትፈናተየ 
ድወል ወሕኩማት እግል ልትዋጀህ 
ክምቱ ልትአመር።

ወዚር ካርጅየት አሰይድ ዑስማን 
ሳልሕ ምስል ርኢስ ኢሰያስ ብጉስ 
ህለ።

15ይ ወዕለ ሜርሐት ‘ብሪክስ’ 
ወብሪክስ ወአፍሪቅየ፡ ሸራከት እግል 
ናይ ሕበር ዐቦት፡ መርሀዮ ወዐማር 
ለጨምር ብዝሔ ንዛም” እበ ትብል 
ስቅራት፡ ምን ዮም 22 አስክ 24 
ኦጎስት ዲብ መዲነት ጆሃንስበርግ 
እግል ልግበእ እምቡት ህለ።

ብዝሔ ቁጥብ ዓድል እድንያይ 
ንዛም እት ፍዕል እግል ተርጀሞት 
ለአመመ ‘ብሪክስ’ እግል ብራዚል፡ 
ሩስየ፡ ህንድ፡ ቻይነ ወግብለት 
አፍሪቀ ለከምክም እት ገብእ፡ ዲብ 
እሊ ወክድ እሊ እግል ልትሓበረ እቱ 
ለለሐዝየ ዝያድ 20 ደውለት ጠለብ 
ረስሚ ዕድውየት እቅሩባት ህለየ።

ዲብ 15ይ ወዕለ ‘ብሪክስ’ 
ሜርሐት መአስሰት ድወል ወዐዙመት 
ለገአት እሎም ሜርሐት ብዝሓት 
ዲብ ገበይ ተጠውር ለህለየ ድወል 
ወእድንያይ መነዘማት ሻርከ ክምሰል 
ህለየ ተአመረ።

ኣብ መበል 15 ዋዕላ ‘ብሪክስ’፡ 
መራሕቲ መስረትቲ ሃገራትን ዕድመ 
ዝተገብረሎም መራሕቲ ሓያሎ 
ኣብ ምምዕባል ዝርከባ ሃገራትን 
ኣህጉራውያን ውድባትን ከምዝሳተፉ 
ተፈሊጡ’ሎ።

መህረጃን 2023 እብ ነያረት ተመ
“ምስተክር ሄራር ሰባተት” 

ሐንቴለ ትብል ስቅራት ዮም 
13 አጎስት እብ ርኢስ ኢስያስ 
አፈወርቂ ለትከሰተ ወጠንያይ 
መህራጃን 2023 ዮም 20 አጎስት 
ረስሚ ተመ።

እተ ውቁላም ሰብ-ሰልጠት 
ሕኩመት ወጀብሀት፥ ክምሰልሁመ 
ዐዙመት ለገብአት እሎም ጋሽ 
ለሐድረወ መናሰበት፥ መፈዋድ 
መፎድየት ዓደት ወርያደት ሰፊር 
ዘመዴ ተክሌ እተ አሰምዕያ 
ካሊመት፡ መህረጃን ወሕደት፥ 
ወሕሽመት ዓዳት ኤረትርየ እት 
ሐቴ ሐረት ለትትፈረጅ እቱ 
ወለዘቱ ለአተዳውር ክምሰልቱ 
እንዴ አሸረ፥ ኤረትርየ ደቅበ 
ወግርመተ እት ብዝሔ ክምሰልቱ 
ለአከደት መርሐለት ክምተ ሸርሐ።

ወጠንያይ መህረጃን እብ 
ክሉ እንክሩ ሰርጉል ክም ዐለ 
ክምሰልሁመ እግል ክሎም እግል 
ሰርገሎትለ በርናምጅ ለሸቀው 
ጀሃት እንዴ ሐመደ፥ እት 
ምስተቅበል ለሔሰት መዳላይ እግል 
ልግበእ እሉ እንዴትበሀለ እት ክል 

ሰነት 2 ዶል መህረጃናት ነኣይሽ 
እግል ልትበርመጅ ስታት ክም ሀለ 
ሐበረ።

ተቅሪር ሐጪር ናይለ መህረጃን 
ለቀደመ አሰይድ ሰለሙን ድራር እብ 
ጀሀቱ፡ ሕኩመት ኤረትርየ ወጠን 
ወወጠንየት ለለአደቅብ መጃላት ሸቄ 
ክም ዐለት እንዴ አሸረ፡ መህረጃን 
እትሊ መጃል እሊ ለቡቱ ዶር ቀሊል 
ክም ኢኮን ወእተ ቅዱም ለዐለ ጸበጥ 
ዝያድ ሰር-ሚልዮን ቤጽሐት ክም 
ዐፈዩ ሐበረ።

እት ደንጎበ፥ መህራጃን 2023 
እግል ልትዐወት ለትጻገመው 
አቃሊም፥ መአሰሳት ወሰብ-ብሕተ 
ሸሃደት ሐምዴ ተሀየበት።

ናይ ዮም ዓመት መህረጃን 
ኤረትርየ፥ እብ ውዛራት፥ አቃሊም፥ 
ሸሪካት ወጠን ወመአሰሳት ለዳለ ዕፌ፥ 
መናበረት ዓደት፥ ብሂል ወለመድ 
ቆምያት፥ ትልህየ ወሙሲቀት ዓዳት፥ 
ፍጥር ወስናዐት፥ ዕፌ አክትበት፥ 
ለልአደርስ ወለለአትፋግዕ በራምጅ 
አጀኒት፥ ወራታት ፈን ወባዛር 
ለከምክም በራምጅ ናይር ወጋምል 
እት እንቱ አስመነ።

መድረሰት ዋርሳይ ይከኣሎ - ሳወ ናይ ሰነት 
ድራሰት 2023/2024 ርቱብ 
አካዳምያይ ምህሮ አስተብዴት

ናይ 12 ፈስል ምህሮሆም 
እግል ለአትምሞ አስክ መድረሰት 
ዋርሳይ ይከአሎ - ሳወ ለትከረው 
አንፋር 36ይት ደውረት ክድመት 
ወጠን፡ ማሌ ዮም 22 ኦጎስት ናይ 
2023/2024 ርቱብ አካዳሚያይ 
ምህሮሆም አስተብደው።

ማሌ ለሀ ዮም 21 ኦጎስት ዲብለ 
ገብአት ረስምየት ናይ እምባተት 
መርናምጅ፡ ሙዲርለ መድረሰት 
መምህር ርእሶም ገብረሂወት፡ 
እግል ደረሰ ምስል ዓም መምርሕ 
ወቀዋኒን መድረሰት ሐቆለ 
አትኣመረ፡ መደርሲን ወሙረብየት 
እግል ልስደዎም መጦሮም ሰበት 
ህለው፡ እህትማሞም ዲብ ዐግሎ 

ምህሮ እንዴ ወደው አምር እግል 
ልክሰቦ እብ ክለ ሒለቶም እግል 
ልክደሞ አትፋቀደ።

ሀደፍ መድረሰት ዋርሳይ 
ይከአሎ፡ እግል ደረሰ እብ 
ውቅል አካዳሚያይ ንቅጠት 
ዲብ ውቅልት ደረጀት ምህሮ 
መትዐዳይ ክምቱ ለሐበረ መምህር 
ርእሶም፡ ምስል መርከዝ ተእሂል 
ክድመት ወጠን ለቦምተ ዕላቀት 
ወተሐይስ ተሐምር፡ እግል ፍገሪት 
ምህሮ ገጽ ቀደም ዋልዩ ክምሰል 
እንዴ ወደሐ፡ ናይለ ሐልፈ ቅሩብ 
ወክድ ለትረኤት ፍገሪት ሰኔት 
ሰመዕ በሲር ክምተ ወደሐ።

ብዝሔ ደረሰ ምነ ናይ ደዓም 

እብ ሐድ 34.5 ምእታይት 
ክምሰል ወሰከ እንዴ አብረሀ፡ 
መጥ-መጦርለ ርቱብ አካዳሚያይ 
ምህሮ፡ ወራታት ርያደት 
ወዓዳት፡ ጅግረ መዕሉማት ዓም ፡ 
መከሐደ ወመሓደረት፡ ሰሚናራት 
ክምሰልሁመ መትፋግዒ ለገብእ 
በራምጅ ወኬወ ኢቱን ክምሰል 
ሀለ ሸርሐ።

ደረሰ ዲብለ ሀበዉ ረአይ፡ እብ 
ዶልዶሉ ለልትሀየቦም ምክር ዲብ 
ረበዮቶም እዴ ዛይደት ክምሰል ቡ 
ዲብ ሸረሖ፡ አምር ዛይድ እንዴ 
ከስበው አስክ ውቁል መአሰሳት 
ተዕሊም እግል ልትሓበሮ እብ ክለ 
ሒለቶም ክምሰል ሸቁ አከደው።



ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/07121322 
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡ 200454

አትአመሮት፡ 
ተለፎን፡ 125013፡ ዕ.ሰ.ቡ፡ 1284

2ገጽ16ይት ሰነት ዕልብ 35 አርቡዕ 23 ኦጎስት 2023

ወሬሕ ሐሊብ እም ወነብረ ወሱክ ዲ ኤም ከይ እግል ዐቦት 
ወስን አጀኒት (2ይ ወናይ ደንጎበ)

አነ ስነት አዳም እንዴ በጽሐኮ 
ክም ተሀዴኮ ውላጄ ምን ሐሊብ 
ጥብዬ እግል አጽግብ ወእት ወክድ 
ሰኒ ነብረ ወሱክ እግል አንብት ቀልብ 
ዐለ እዬ። ክምሰልሀ ሀዬ ወዴኮ። ክም 
ወለድኮ አወል ስስ ወርሕ እምበል 
ብዕደት ወሱክ አጥቤኮ፡ ሐቆሀ ምን 
12 ጅንስ እክል ወቅርጡጥ ሐሪጭ 
አዳሌኮ ምስሉመ ምን ሐምሌ 
ወፈዋኪህ እት እወስክ ብክርዬ ዓቤኮ 
ለዳግምመ ክምሰልሀ ዓቤክወ። 

ዮም እት እርእዮ 12 ጅንስ 
ኣካል እት ሐባበሮት ለተትዕብ 
አለቡ። ለልትሐዜ ካርቦሃይሬት ለቡ 
ጅንስ እክል፡ ፕሮቲን ለቡ ቅርጡጥ 
ወዜድ ለብእቱ ብቅል ሐባበሮት ቱ። 
ለተርፈት ሀዬ ምን ሐምሌ፡ ድበ፡ 
ከመዶረ ወእተ ሒን ለሀለ ፈዋኪህ 
እግል ተአታምሙ ትቀድር።

ሐር ሀዬ ውላድነ ናይ እሙ 
ሌጠ እግል ንሕሰቦ አለብነ፡ አብ 
ምን ቀድር እት መወኖት፡ ሐጺብ 
አተልሀዮት ወዐለሞት ጅናሁ እግል 
ልሻርክ ቡ፡ ምን ኢገብእ ሀዬ እብ 
መዕሉማት፡ መዕነውየት ወአትፋቃድ 
እግል ልሻርክ ብእቱ። አነ እግለ በክቼ 
አብ ዕያልዬ እምበል አጥበዮት ክለ 
ለእግል ጅነ ትገብእ ክድመት ወድየ። 
ነፈዐኒ ለልብሎ ክቱብ ለአመጽእ እዬ 
ወወክድ እንዴ ረከብኮ እግል እቅረእ 
ሰዴኒ እት ትብል ደግመት።

ዓይለት ክለ ሕድ ሰዴት ምንገብእ 
እት ዐቦት ወስን ውላደ ዕውትት ክም 
ትገብእ ምን ተጃርበ እንዴ ትበገሰት 
እግለ እተ መናሰበት ሓድር ለዐለ 
ሸዐብ አትፋቀደት።

አጀኒት ስስ ወሬሕ እንዴ 
አዶረው ምን ሳብዕ ወርሖም ሐቴ 
ዶል ልብሎ፡ እት ረአስ ሐሊብ እሞም 
ነብረ እግል ትወሰክ እሎም ሀሌት 
እለ። ለነብረ ቃልየት ወምን ካርጅ 
ለወርደት ምን ሱግ ለትተረብ እንዴ 
ወዴነ ኢንርአየ። ክለ ለእት እዴነ 
ሀሌት ለሕነ እንበለዐ ጅናነ እግል 
ልብለዐ ቀድር። ገበይ ለእበ ነአዳልየ 
ወወቅት ለዲበ እንቀርበ ሌጣተ 
ለትፈናቴ። ምን ስስ አስክ 12 ወርሕ 

ምን እክል ቅርጡጥ ወብቅል ዝዩት 
እንዴ ሐባበርነ ደጊግ ዲ ኤም ኬይ 
ነአጥሕን፡ እት ሰልፍ ለጠዐም አስክ 
ለምድ ሐቴ አው ክልኤ መንከት 
ምሴ ወፈጅር ነስአ እነ ምን ገብእ 
እግል ዶሉ ካፊቱ። እተ ሐቴ ኢነት 
ብዙሕ ኢበልዐ እንዴ እንቤ እግል 
ንትሻቀል አው እግል ንጅበሮ አለብነ፡  
አበ እንዴ እንቤመ እግል ንእዘም 
ምኑ አለብነ። አትላማድ ነብረ ሰብር 
ወከህላት፡ በሰር ወትናያት ተሐዜ። 
ሐቴ ጅንስ ሙነት አስክ ለምደ 
ንደጋግመ እሉ ወቅያሰ ምን ምዕል 
እት ምዕል ዲብ እንወስክ ኒጊስ። 

እለ ክም ለምደ ብዕደት ንበድል፡ 
አጊድ እግል ንምሸግ ወጠቤ ሰበት 
ሀለ ኢሰፍረ እንዴ እንቤ እግል 
ንትሀመል አለብነ። አክልሚ ዐቤ 
ወሰኔ ሀለ እት ገሮቡ እግል ልትረኤ 
ሰበት ቱ ሰኒ ንታብዑ። ወእት 
ዕያደት መራቀበት ዐቦት አክለ ጊስነ 
እቡ ሜዛኑ ወብጥረቱ ኖሰን እግል 
ልትሃገያቱ። እቱ  ለትትሀየበነ ሐብሬ 
ምክር ወነሲሐት ሰብ ምህንት ዓፍየት 
ሀዬ ሰኒ እዝን ነሀበ ወልብ ንክሬ እለ 
ከእት መዓለ ነውዕለ። ለኢትፈሀመተነ 
ንትሰአል ምነ ወአምርነ ነአዳብር። 

ጅነ ክልኤ ሰነት አስክ ለአደውር 
ለረክበ ሙነት ሰኔት፡ ሕቅፍ ወጥሳት፡ 
ምን ሕማም ዑፉይ፡ ሐንገሉ ፋትሕ 
(እት ፍጥር ፈዳብ አጊድ ለልፍህም)፡ 
ምህዛይ ወእግል ለሳድፉ ተሐድያት 
እግል ልትዐዴ ለቀድር በሳር 
ወመፍርያይ እግል ልግበእ ለፈይሐ 
በክት ሀለ እሉ። ውላድ ሳልሕ ሀዬ 
እግል ኖሱ እንዴ ነፍዐ ዋልዴኑ 
ወዐዱ ለሰኔ። እቡቱ እብ ነብረ ወሱክ 
እግል ኢንትሃመል ሸዐብ እግል 
ልፍዘዕ ጅህድ ገብእ ለሀለ። ናይ 
ዮም ዓመት ስቅራት ወርሕ ሐሊብ 
እም፡ “ሐሊብ እም ወነብረ ወሱክ 
እግል ስን ወዐቦት አጀኒት” ለገብአት 
እቡ ሀዬ፡ ምን ሕነት አስክ ውልደት 
ወለቀዳምያም ስስ ወሬሕ አጀኒት 
ሰኒ ለዐቡ ወሰኑ እንዴ ጸንሐው ዶል 
ወሱክ ነብረ ወአጽበሮት ዐቦቶም ሐር 
ተአቀብል ምን ሀሌት ቱ። ወእለ ስራየ 
እት እዴናቱ፡ ዲ ኤም ከይ አዳለዮት፡ 
ሐምሌ ወፈዋኪህ ወሰኮት ወእት 
ምዕል ሰለስ ለውካን ወክልኤ ጠዓሞ 
ሂበት ለይእንቀድር እቡ አለብነ።

ምን ገጽ 6 ለተላለምን ገጽ 6 ለተላለ

ኤረትርየ እት 19ይ ወዕለ ውዘረእ 
ድዋር አፍሪቀ ትሻርክ

ኤረትርየ ምን ዮም 14-18 
አጎስት እት አዲስ-አበበ ገብእ 
ለሀለ 19ይ ማሕበር ጎማት ውዘረእ 
ድዋር አፍሪቀ ሻረከት።

እተ “ መታክል ድዋር አፍሪቀ 
ሐል እግል ልርከበ ለሀለ አብካት 
ወመታክል” ሐንቴለ ትብል 
ስቅረት ለገብአ  መሕበር ጎማት፥ 
ኤረትርየ ሰፊረ እት ኬንየ አሰይድ 
በየኔ ርእሶም ለትመርሐዩ ልኡክ 
እቡ ሻረከት።

 
ሰፊር በየኔ እተ አሰመዕየ 

ከሊመት፥ መብዳእ ኤረትርየ 
እት ሓለት ጀው፥ ተቅዪር ሓለት 
ጀው ወመታክል ድዋር፡ እግል 
አርሀዮትለ መታክል፥ ለትፈነተ 
ኣውለውያት እግል ሓዚ ሐል፥ 
ደሐን ብዝሔ ሕያያም እግል 
አከዶት፥ ክምሰልሁመ መትዓዋን 
ወመትሻራክ እግል አደቃብ 
ለመሕበር ጎማት ምህም ክምሰልቱ 
ሸርሐ።

ለመሕበር ጎመት ምስል ሓላት 
ጀው ለገይስ ጋራት ዲቡ ሀድገ።

እብ አሳስ እሊ፥ ክስሔ ድዋር 
እብ ፕላስቲክ፡ ኪምእያት፥ ርስሐት 
ርዝቅ በሐር፥ አንቀሶት እንትሻር 
ካርቦን፥ አትሐዘዮት ምህም 
መዓድን እት መትዐዳይ ዲብ 
ለሔሰት መትበድላይት ጣቀት፥ 
እብ ደረጀት ዐለም ለገብእ 
ሰደይት ወመትዓደይ ቴክኖሎጂ 
ክምሰልሁማ እግል ፈዐልየት ናይለ 
መታክል ወተቅዪር ጀው እግል 
ሳረዮት አሰክ እለ ብጹሕ ለሀለ 
እትፈቅያት ወተቅዪሙ ወእት 
ሙስተቅበል እግል ለትነሰእ ለቡ 
ምስዳራት እቱ ሀድገው።

እተ ደንጎበ፥ መታክል ተቅዪር 
ጀው እግል ልትባለሕ እት ዐደዮት 
ለትናሰብ ጣቀት እግል ለስደው 
ቀድሮቶም ለቤለዎም ንቀጥ 
ወቀራታት ክምሰልሁማ አዋጃት 
ሳደቀው።

እት ሳምን መህራጃን 2023 
ለትረአ ንዛም ምን ዓደት ውሕዳት 
ወሕሽመት ሙጅተመዕ ኤረትርየ 
ለትበገሰ ክምሰልቱ ተሐበረ።

መስኡሊን 2ይ ወ4ይ መራክዝ 
ፖሊስ ካፒተን መብረህቱ መሓሪ 
ወካፒተን ሰምበላዊት ረደእ እተ 
ሀበወ ሓብሬ፥ እብ ቤጽሓት 
ለትረአ ንዛም ሕሹም ዓዳት 
ወአደብ ሙጅመዕነ ለልአርኤ 
ክምሰልቱ አከደው።

ምነ እተ ሽቅል ለትፈረረው 
አንፋር ፖሊስ፥ ሸዐብ ኤረትርየ 
እት አከዶት ሰላም ግዋሬሁ 
ለህሌት እሉ ፈዛዐት እንዴ 
አሸረው፥ ለትረአ መትሰዳዳይ 
ሐመደው።

አንፈር ፖሊስ ትራፊክ 
አቅሊም ምግብ እብ ጀህቶም፥እብ 
ፈድለ እት ደሐን ትራፊክ ለትረአ 
ንዛም መራቀበት፡ እት ደዋይሕ 
ኤክስፖ ለሳደፈት ብቆት ክም 

ሸዐብ እት መህረጃን ኤረትርየ 2023 ለአርአዩ 
ንዛም ተሐመደ
አለቡ ሸርሐው።

ቤጽሐት እተ ሀበዎ ረአይ፥ 
ለትረአ ንዛም ምስል ሻፍገት 
ከድመት መዋሰላት እንዴ ሐበርከ፥ 
እግለ ትቀደመ ጽበጥ እብ ዋጅብ 
እግል ልትፈሮጆ በክት ክም 

ሀበዮም እንዴ አሸረው እግል 
ዔቅበት መስኩበት ወመዋሰለት 
ሸዐብ ሐመደው።

ሜርሓት አተቡሳት ሸዐብ 
አቅሊም ምግብ እብ ጀህቶም፥ 
እት አምዕል 3 ዶል እብ ተረት 
ዲብ ልትፈራሮ ምን ሰዐት 5:30 
አስቡሕ አስክ ሰር-ላሊ ሸዐብ ክም 
ለአትበጽሑ እንዴ ሐበረው፡ እብ 

ሰበት ትርድት መራቀበት ትራፊክ 
ለሳደፈ መሻክል ክም ይሀለ 
አትአመረው።

ዐብደለ መ/ዐሊ (መዐልም)

ኣሕ ይበ!!!ኣሕ ይበ!!!ወቅት ሰር ላሊ ቱ ለዐለ። 
ለድዋራት ክሉ ስር ወሰራሪት ባትክ 
ለሀለ መስል ዐለ። እለ ለተአሰብት 
ንኢሸት ሐከሽ ምን ነሳፈት ሰኒ ረያም 
እት እዝንከ ትቀጥር እግልከ። ለሓለተ 
ጀው ሰኒ ሃድአት ሰበት ዐለት፡ እምበለ 
ነፍስ ለትፈትዩ ሸማል ብሩድ ክምሰል 
ተራወት መከይፍ ሺሽ እት ልብል 
ምን እትጀህ ቅብለት ምን በሐር 
ለእት ነሳፈት ቅርብት ለዐለት ምን 
እትጅሀ ዘብጥ ለዐለ፡ ካልእ ወቅል 
ትግበእ ውድህርት ለትሰመዕ ክርን 
ይዐለት። 

ክል ዶል ለምን እትጀህ ቅብለት 
መጽእ ሽማል ነፍስ ተአብዩ የዐለ። 
አክለ ህቱ ክምሰል ትራወት መከይፍ 
እግለ ናይ ለዐል ገኖበትከ ጣስስ ለሀለ 
እት መስል ፈሬካተ፡ እት ከርስካመ 
ናይ ለውቀት ሽዑር እቡ ትሽዕር። 
ገኖበትከ ትትፈሰስ እከ ወደሚርከ 
እብ ለውቀት ልሽዕር፡፡ አዜመ እግለ 
ሽብሃትከ ሰኒ ትፋጠንካሁ ምን ገብእ፡ 
ዕፌኒ ልብለከ ለሀለ መስል እትከ። 
እብ ደሚር መትዐጃብ ህዬ ምስለ 
ስር ወሰራሪት ባትክ ለዐለ ድዋራት፡ 
ወለ ክምሰል ተኮበት ምድት እት 
ልትርኤከ ለለአንጨዋርሕ ሸምሸም 
ሖጸ ወድበብ ኤተቢት፡ እቱ 
አንተብሀከ ምን ገብእ ለአድሐ እብ 
የውየዌት ገኖበትከ ለአነድድ ለዐለ 
ድዋራት እንዴ ገብአ ኢልትርኤከ።

 እግለ ሐቆ ነሃር ሰኒ መክረሀት 
እብ የውየዌተ ዓይር ለዐለ ሸሜላይ 
ብሩድ፡ ምን ጀሀት በሐር ሐቆ 
መደቲት ሕድት ዘብጥ ለዐለ ሸማል 
እብ ራሐት ክምሰል ትሽዕር ወዴከ፡
፡ እሊ ሸማል እሊ እግለ ናይ ከርስከ 
ሽዑር ወለ ናይ በረ ገኖበትከ ሰበት 
ለአበርድ ምን ባብ ጀነት ሻብብ 
ለህሌከ ትመስል እትከ አርወሐትከ። 
እብ ደሚር ይቁን አርወሐትከ 
ተአትግኔዕ። ላመ ድዋራት በደል እብ 
ተውነት ለሃፍት ወለዐልጅ ውዕል 
ዐለ፡ ክሉ እብ ስካብ እት ለሐንርር 
ትሰምዑ ወትርእዩ። እበ ምስል ርሕከ 
ለትወድየ ቅራመት ህዬ፡ ክሉ ክሉ 
እትሊ ድዋራት እሊ ታርህ ክምሰል 
ይሀላቱ ለመክሐዳከ። አርወሐትነ 
ክል ዶል ትረይሐት ወፈየገት ምን 
ገብእ፡ ክሉ ክምሰሌዬ ህለ ትብል። 
ትሰደደትመ ምን ገብእ ባብ ራሐት 
ኢልትረአየ። ጠቢዐት ላኪን ክል 
ኢነት ሓለተ መዓክሰት ተ ወቴለለ 
ዐንገላሊሾ። ሕናመ ዶል ነሃፍት እተ 
ወዶል ንትፋሰስ እተ። እዲነ ዐጂብ 
ቱ አምረ!!!

ዐደ እግል ሲያመ ምግባይት 
መናበረት ምዒሸት ቶም ነብሮ 
ለዐለው። አቡሀ ምስል ጀልበት ዓሰ 
ለበዝሐ ሐያቱ እት ቀበት በሐር ቱ 
ለሓልፈ ለዐለ። ወክድ ዎሮት ህዬ፡ 
ሽቅል ሰኒ እንዴ ረክበ ሓለቶም 
ትሰኔ ወእት ትትሐመድ ትትርኤ 
ዐለት። ወወክድ ካልእ ህዬ እብ 
አስባብ ሐገሌብ ሽቅል መናበረቶም 
ረአሰ ተሐት እት ተሀጎጌ ትርእየ። 
በሐር እግል አብ ሲያመ ክምሰል 
ወአት ምንሕቱ ወገርሀት አፌቱ ተ 
ለልርእየ። ወህታመ ክምሰለ ህቱ ዐለ 
እተ ህሌት እቱ ትመስሉ ዐለት። ክል 
ዎሮት ለእግለ ላምድ ወዋልፍ እግለ 
ፈቴ ወልሐሬ። ምን ልገተ ወጽልመተ 

አርወሐቱ ብርእ እንዴ ኢትወዴ 
እግል ድራር ጼዋሁ ክምሰል ናይ 
ክል ዶል ዔማት ርዝቁ እተ ለአገዌሕ 
ወልትወረብ ትርእዩ። እት ቁሪናሀ 
እት ተውቅ ወእት ልገት ጽልመተ 
እት ለሐምስ እግል መናበረቱ ለአስኔ 
ልትለበስ እተ ወለአገዌሕ። 

እመ እግል ስያመ እተ እቱ ነብሮ 
ለዐለው ድዋራት ብሩር እት ክሊኒክ 
ዓፍየት ተ ትሸቄ ለዐለት። ህታመ 
እብ ዶረ እብ ፍጫል ርዝቀ ትዐይር፡
፡ ለክልኦት ሰብለ ጼወ ከል ዎሮት 
ምኖምተ እብ ድራሩ ለዐዩረ ለዐለው 
እግለ ዓእለት። በርከት በአ ለሀበነ 
ምነ አመት ድራሮም ለኢለአምሮ 
ላቶም ህቶም ለሐይሶ ዐለው 
ልትበሀሎ። ላኪን በርከቶም ብዞሕ 
ርኢት ኢኮን። እምበለ ምን ከደን 
አቴ እት ሽፍር አክል አይ ተአደምዕ 
ህሌከ ለለአንተብህ ምኖም ይዐለ። 
ሽንሂታት ሐያት ሰኒ ናቅስ እት እንቱ 
ክል ዎሮት ምኖም ተ ለእግሉ ጻብጥ 
ለዐለ ሴር ሌጠ ለአተላሌ ዐለ። ሴርከ 
ኢትጠልቅ እት ልብሎ እሲት ወእናስ፡ 
ምን ምህማት ሐያት ውላዶም ገሌ 
እት ነቅስ ምኖም ልትረአው ዐለው። 
ምን ወቀይከ ሚ አፍሬከ? ለልብል 
ሰኣል ህቶም ባል ይሀበዉ ወህቱ 
በሊስ ኢረከበ።

እት ሐያት ዓእለት ህዬ ምን ለዐል 
ብለዕ ወስታይ ለልትርኤ፡ ወወግም 
እግል ልትሀየቡ ለልትወጀብ፡ ከርሳይ 
ሽዑር አፍራድ ዓእለት ቱ ለሀለ 
ወለዐለ። አሓሲስ ሐቆ ኢቀርአከ፡ 
ወንየት ወሸዑር አፍራድ ዓእለትከ 
ሐቆ ኢራቀብከ፡ አክል አሕድ እግል 
ተኣምረ ለውጅበከ መሻዕር ወድ ምን 
ኣደም ኢትደልዩ ወኢትራቅቡ።

እሎም ክልኦት ሰብለ ጼወ እበ 
እተ ሐንቴሆም ለዐለት ዓይለት 
ሴመ ለልትአየሶ ኢመስሉከ። አብ 
እት በሐር እግል ድራር ውላዱ 
ልውዕል ወልትመዬ፡፡ እም እብ ረቢ 
ለከፍለያቱ መንፈስ ራውግ ወሃድእ 
ብዞሕ መትአያስ እንዴ ኢትርኤ 
እግል መናበረቶም ሌጠ ዕምጌን 
እት ትብል ተአቀምተ። እግል እሊ 
ናየ አደብ ወጠቢዐት ልብ ለከረ ህዬ 
እብ ደሚር ሕሜት እት ለአቀምተ 
ትርእዩ። “ያረቢ ክርዐ ለእሲት እለ። 
እለ ወለቶም ረቢ እንዴ ኢለከልለ አፎ 
እት ሐንቴ ሰብ ኢወደወ። አንሳይት 
አንሳይት ትገምየ ወትነስሐ። ሰኒ 
ወወጂብ ኢልከልል” እት ልብሎ ሰብ 
በሀል ወህድግ እት ዳግሞ ልትሰምዖ 
ዐለው። ውላድ ህዬ፡ እብ ብልዑ 
ወስታዩ ሌጠ ኢኮን ለትሀምም። 
ምለዐል ክሉ ናይ ክርሱ ሽዑሩ 
እግል ትራቅብ እግሉ ብእትከ። 
እብ ፍንቱይ ወለት አንሳይት እመ 
እት ክል ክትፈተ እንዴ ዶረት ሐቆ 
እብ ዋጅብ ኢትሰአለተ ወሽንሂታተ 
ይኣመረት እግለ ትዕስ እግል ዲመ 
እግል ኢልትረፍ እተ ለአፈርሀከ፡፡

ሲያመረቢ ጀማል ወከማል 
ካፈለየ። ግርመትህዬ ለእግሉ እግል 
ለአልብሰ ለሐዘ ካፍለ ረቢ። ግርመት 
እግል ንሽረሕ ሐዜነ ምን ገብእ፡ ክሉ 
ክሉ ናቅሰት ምን ግርመት አለበ። 
እለ መዐነት እግል ኒበል ገብአነ 

ምን ገብእ፡ እግለ አውሳፍ ግርመት 
ነአውፌ ከማል እንወስክ እቱ፡ አው 
እንረድፍ እግለ። ሲያመ እብ ሕንቃቄ 
ብዞሕ ይዐቤት። እመ ምን ጠቢዐተ 
ነፍሰ ክሪት ተ ምን አዳም፡፡ እብ 
ተውሊደታመ በክት ሕንቃቄ እግል 
ኢትርከብ ብክር ኢገብአት ከሰልፍ 
ውላድ ኢትወለደት። ወሕደጋት 
እዴ ኢገብአት ከናይ ደንጎበ ርሕም 
እመ ኢደብአት፡፡ ራብዓይት ተ ምን 
ቤት እመ፡፡ ወሱሰይት ገብአት እት 
ዓይለት ዐደ። ፍንቲተ ላኪን ለክምሰል 
ግመት ግልቡበ ለዐለ ጋምል ሸጢፍ 
ረአሰ፡ ወለ ዕሬ ምሬ ዐርኮከባይ ታኪ 
ስጋዳ ቱ። “ግርመት ልባስ ረቢተ” 
ትትበሀል። እብ አማንመ ግርመት 
ልባስ ረቢተ። ህተ እብ ግርመተ 
ለኢተአትወልቡ ይህለ። ደለ እተ በል 
አበለ ከእግል ዓፊሀ አግሉብ አሻረፈ።

መካልቀ ማሸአለህ ወትባርክ 

አለህ፡ ሓስድ እበነት ጸላም ትግነሕ 
ምነ ወትክመህ፡፡ ወሬሕ እት ላሊ 
ተማሙ ትመስል። ክል ግም ምን 
ስነነ ውላድ ልግብኦ ወአዋልድ 
እብ ግርመተ ቀንኦ እግለ። ገኖበት 
ራውየት ወዕንታት ፋሪ፡ አንያበ 
እግል ሐብሬ ትትለበሰ እቱ ሰር ላሊ፡
። ሼቲት እግል ካነኖት ግርመት 
ትወሰከተ ወትቤ፡ እንዴ ኢኮን 
ሐቴ ናቅሰት ምነ ይዐለት እበ 
ልትከሐዶ። ለግሩም ስሔቃየ ከፌ። 
ዕሴራይ ጸሊማይ እግል መድሑር 
ልትበራሸእ ልትፈሌ። ሻመት እት 
ምልቴሕ ማነ ድራር እግል ጌንሓየ 
ምን ሀማት እግል ልትነጄ። ወሰርጎ 
እግለ ግሩማይ ሽድግ ምስለ መዓጺት 
ጠቢብ ኩኑነን ለመስለ ከኔፍራት 
ግሩማት ወራውያት፡፡ መባትክ ገሮብ 
እግል ግርመተ አትመመ። ሞረ 
አውሔተት ኑቅሽት ትመስል ወትቤ፡
፡ ጠቢብ ሰኒ ፈዳብ ኑቁሸ ወኩኑነ። 
ሓሽዕ!! ላኪን ምን ቱ ገብእ ለግርመት 

ካልቅ እት ካነኖት መክሉቅ ባድለ 
ወለአትዋጀበ!!! ግርመት መካፍላይ 
ረቢ ቱ ለእግሉ ፈተ ወሐዘ ካፍለ። 
ሉለት ለካልቅ ኩኑነ እብ ማሸአላህ 
ትትከበተ። ግርመተ ካነኖት መክሉቅ 
ኢኮን ለናቅሰት ኢትትሐገሉ። 
ግርመት ካልቅተ ስያመ ግርመት 
ዋርደት ልምዕጥኑ።

አቡሃመ ፍንቲት ጥቢዐት ዐለት 
እግሉ፡፡ አደቡ በኪት ወመካልቁ 
ሱዩስ ምንማ ቱ፡ ህቱመ ብዞሕ እግል 
ውላዱ ለሻምል ወሽንሂቶም ለአምር 
ይዐለ። ክልኤ ዕንቱ በደል ሽዑር 
ውላዱ ለአቅምተ ወገንሐ፡ ምስል ክል 
ራክብ ወርዙቅ ለዐርገ ወልትከረየ 
ተትርእዩ፡፡ ማል ላቱ ዎሮት ረክቡ 
ወዎሮትመ ለሐግሉ። ምርካብ ማል 
ላኪን እብ ዐውል ውላድነ ኢኮን 
ለገብእ። እምበል እብ ፍሬ ለሀበትነ 
እንዴ ኢኮን። ዕን ማል ጸረ ትገኔሕ 
እንበዐ እብ ትዕስ ትጀሌሕ። አይወ 
እለ ህግየ አማንተ እምበል ሸክ። 

ወለት አንሳይት ህዬ አክለ 
እት ዕምር ወሰከተ ቄርኣይ ሽዑረ 
ወሽንሂተ ለአተሐዝየ፡፡ እመ እብ 
ድሁር ትሰመዐ። አብሀ እብ በነ ከትሐ 
ወልትሰአለ። ክሎም ህዬ ምን አድኖናየ 
ወተመህ እደየ፡ ወአሽለማላም ዕንታተ 
ወገጸ፡ ወለ ምስል እመ ለትትጋሜ 
እበ ለኢትትሰመዕ ሕሽክሻከተ፡ ወለ 
እት ምቀደም አብሀ ትወድዩ ተምሀ 
ወአድኖናየ፡ ደሚረ ለአምሮ እግለ። 
ወመስጢር ልበ ሰምዖ እግለ። እብለ 
ህዬ እግል ሰዓደት ዲማሀ ለሐስቦ፡
፡ እግል ዲመ ህዬ እግል መናበረተ 
አርደት ሰኔት ለአጠፍሖ እግለ 
ወመስተቅበል ባርህ በኑ እግለ።

አንሳይት ከማል ወበርሀት ሐያት 
ወድ አዳም ተ!!! ሐያትነ ሰዓደተ 
እግል ትትመም፡ ወሽንሂተ እግል 
ተአክተምል፡ እሰልፍ ሸዑር ለበርአት 
እምነ ንቅረአ። እት ሕቅፈ እት ህሌነ። 
ሐር ህዬ ሽዑረ ምስልነ ለትትወለድ 
ሕትነ ነአትዋይን። ለዘት ሐያት 

እግል ነአትዳውር። ሐቆሃመ ሽዑርለ 
ምስልነ ሽርከት ሐያት ለትአትጋይስ 
እም ዕያልነ ነአትዋይን። እት ደንጎበ 
ህዬ ሽዑረ እግለ እንወልድ ሕርመት 
ወለት ርሕምነ እግለ ነአንተብህ፡፡ ምን 
ዋጅብነ እግል ኢነአንቅስ፡ ወእት ሐቀ 
እግል ኢንጅሕፍ። ወፍርድ ዕጡጢት 
እግል ኢንፍረድ።

ሲያመ እለ ለእብ ረቢ ግርመት 
ትከፈለት ወልብ ጌንሐተ ለአቅነአት 
ወአስከ ለደለቶም፡ ትምሳል መላእከት 
እንዴ ትበሀለት ስሜተ ወሽህረተ ስሕል 
ወኣውለት ለሰብከት ወሳገመት፡ እሊ 
እብ ዕን ጌንሐታቱ ለዐለ ወለ ትዘከረ። 
ግርመተ ላኪን ዔማት ፈርሐተ እንዴ 
ገብአት ኢትትሬኤከ። እለ ለእግሉ 
እንቤ ግርመት ወስያስ ለክለን ስነነ 
ለልትምነያሁ ለትመልክ ስያመ ላኪን 
ፋርሐት እቡ ትመስል ይዐለት። 
ለእብ በኪት ወእሙ ድሕረቱ ወእግል 
ዲመ ሔማሁ ትግበእ ወናይ ክል 
ዶል ዝሕረቱ ለትተምነየ በዐል ሱዩስ 
ገጼታይ ወኩኑን ገሮባይ ስያመ፡ ክል 
ዶል አክለ አቅመትካሀ፡ ስፍልልቲት 
ወማሽገት ተ ለትመስለከ። እብ 
አማንመ ክምሰሌሁ ዐለት።

 እግል እለ መሻገተ ለአቅመተው 
መትሃግየት ስነነ፡፥ እብ ክእኒ ሸርሕዉ 
ዐለው፡ 

“ያጅማዐ ስያመ ያሬት እለ 
ግርመት እለ ክፍልተ ወኢገአት። ሸነን 
እት ትብል አልባብ ውላድ ተብዕን 
እግል ትሳልብ እቡ ለወጅበ፡ ረቢ 
ግርመት ለከፍለዩ ገጼታይ ሸመም እት 
ትብል እቡ ምን ግርመቱ አምሸገት። 
ለበዐለ ግርም ግንሐት ወስዩስ መካልቅ 
ገሮብ እብ ግርመቱ እግል ዔፍየት 
ጠምጠም አሰአነ ቱ እቶም” እት ልብለ 
ለአዋልድ እት ለሐምያሀ ልሰምዐ ዐለየ 
መልያተ ወስነነ። 

ላመ ውላድ ህዬ፡ “ያረይ!! በኪት 
ወእሙ ድሕረቱ፡ ሲያመ ትገብእ 
ሔማሁ ወበዐል መቅርሑ፡ እግል 
ልርከብ ሽንሂቱ ወትትመም እግሉ 
ንየቱ። 

ሸነህ ምንዲ ልብሉኒ ወአሰአልኮሀ 
ሽንሂቼ። 

ሽንሂቼ እት ሐያት ስያማዬ 
ወገበአት፡ ወህተ ኖሰ ሉለቼ
 እት ግርዕዬ እግል እሰረ ክምሰል 

ተሽበሐቼ፡፡ 
እግል ዕፈየ እለ መዐፍየቼ፡፡ 

ነፍሼ እግል እርኤ ናይ ክል ዶል 
ሱረቼ፡፡ 

ወምን ግንሐተ እግል ልጽገበ 
እለን ክልኤ ዕንቼ። 

አላህ!! እለ ሉለቼ። ዕፈወ 
ሐሰብክም እለ ሰንደለቼ። 

አላህ!!! ፈጅር ጽብሕ ምድር እበ 
ተአጻብሕ ወማሲ ምድር ሰአየትከ 
ወፈርሐትከ፡ እት ትወስክ ትገይስ 
እግል ትሕቀፈ እት ነሐርከ” እት 
ልብሎቶም ሽዑሮም ወፍቲሆም ሸርሖ 
እግለ ለዐለው። አንሳይት ግርም 
ወስይስት ህዬ ክሉ ልተምነየ ወፈትየ። 
እግል ትርአየ ትትምነየ፡ ወእግል 
ሕዋሌ ትሐዝየ። ግርም ምን ለአቤ 
ረአየተ። እግል ትህደየ ትትምኔ ሔመ 
ትምሳል ወሬሕ በዐል ብሶት ገብእ 
በዐል መቅረሐ ወሽርከተ። ተቀም 
ምስል ትምሳል መላእከት ምን ገብእ 
ለአብየ። 

ልተላሌ..ልተላሌ...

ኣድም ኣብሐሪሽ

መቃበለት፡ ምስል ወዚር ሐርስ አሰይድ አረፋይኔ በርሄ

• ሐቆለ ተቃዪር ገብአ፡ • ሐቆለ ተቃዪር ገብአ፡ 
አውለውየት እንዴ ተሀየበቱ ለትሸቀ አውለውየት እንዴ ተሀየበቱ ለትሸቀ 
መጃላት ሐርስ ሚ ወሚ ቱ? መጃላት ሐርስ ሚ ወሚ ቱ? 

- አዜመ ሕፍዘት ማይ ወትርበት 
ክምሰልሁመ ዐቂብ ወአበርካት 
ርዝቅ ጠቢዐት አሳስ እግል ዐማር 
ሐርስ እት እንቱ አተላለ። ሽቅየት 
አክረት፡ ጀሪፍ፡ ከዛናት፡ አሽራም 
ወእሉ መስል ጋራት ሒለትነ 
ለትሰምሐ እብ ለትወቀለት ሸቄነ 
እቱ። አስበቆት ለመድ መገጎ 
አድሐነት፡ ዎሮት ምነ መትቀዳም 
ሰኒ ለአርአ መጃላት ዐለ። እት 
ዐቂብ ወአበርካት ጠቢዐታይ ርዝቅ፡ 
ክም ንየትነ ኢልግበእመ ድኢኮን፡ 

ሽቅል ብዞሕ ትሸቀ። ለዲብ ሰነት 
2006 ለትባገሰ በርናምጅ ‘ካድም 
ትሩድ እት ፊራሮ ገማል’ እግል 
እሊ ወራታት ሲናዶ ገብአ እሉ። 
ለመድ ሸቲል ዕጨይ ወፈሀም 
መጅተመዕ ዲብ ወቀሎት ተረት 
ዛይደት አግደ። መሰለን፡ ቀደም 
ተብጊሰት ፊራሮ ገማል፡ እት ሰንዐፌ 
እብ በይነ ለዐለ ዎሮት ናዲ ገማል 
ደረሰ፡ አዜ ዝያድ 600 ናዲ ገማል 
ብጼሕ ሀለ። እት ሰነት 2012 ህዬ፡ 
ሕኩመት ዕሙማይት ዐቦት አርዛቅ 
ጠቢዐት ወሔዋናት ከደን እግል 
ትወቅል፡ በዐል ሰልጠት ዕጨይ 
ወሔዋናት ከደን አቄመት። አግደ 
ዐላይም ናይ ፊራሮ ገማል እት 
ደገጊት ለዐለ፡ መዓወነት ናይ ኩለን 
ለትከስሶም ጀሃት እንዴ አድመነ፡ 
ለልትቀየስ ወእብ ኤታን ለልሄርር 
ወቀይ ለቡ ገብአ። ገማል ብቅል 
ህዬ፡ እት ኣካል፡ ሐምሌ ወፍሬታት 
ፈናቴናሀ። ለኣካልመ ሕኔት እብ 
ዓመት ምስል ልትረኤ፡ ኣካል ብሻል፡ 
ብቁልያት ወናይ ዜድ አዝረአት 
እት እንብል እግል ንሽቄ ዲቡ 
አንበትነ። እት ርዝቅ ሔዋናትመ 
ለዓም ዐለ አግቡይ ጽብጠቱ፡ እብ 
ተፋሲል እንዴ ትዳቀቀ፡ ምነ ነአሸት 
ንህበት እንዴ አንበትከ፡ ደወርህ 
እግል መስለሐት ቤጭ፡ ሐ ሐሊብ፡ 
ስገ ወቅራብ ለራቅበ ውሕዳት 
ወሰብ መቅደረተን አስክመ እብ 
ደረጀት ምዴርየት ትወዘዐው እቱ። 
ዓፍየት ሔዋናት ወብቅልመ እተ 
ክምሰሌሁ ርሖም እንዴ ቀድረው፡ 
ዋዴሕ አሽቃል ተሀየበው። እሊ 

ኩሉ ተቃዪር፡ እት እተይ ወአከእላል 
ርዝቅ ልግበእ ወዲብ አደቃብ 
ቅወት አንፋር ተረት ዛይደት ክም 
ዐለት እሉ ልትአመር። 

• ምስል እሊ እተ ገይስ ጋር፡ • ምስል እሊ እተ ገይስ ጋር፡ 
ኩልየት ሐርስ ሐመልማሎመ እት ኩልየት ሐርስ ሐመልማሎመ እት 
መጃል ሐርስ ዶረ እግል ተአውፌ፡ መጃል ሐርስ ዶረ እግል ተአውፌ፡ 
እብ ውዛረት ሐርስ ለቄመት እብ ውዛረት ሐርስ ለቄመት 
ውቅል መአሰሰት ተዕሊም ተ። ውቅል መአሰሰት ተዕሊም ተ። 
ምስለ ቄመት እሉ ሀደፍ፡ ሐዞተ ምስለ ቄመት እሉ ሀደፍ፡ ሐዞተ 
ዲብ መጃል ሐርስ ከፎ ትትቀየም?   ዲብ መጃል ሐርስ ከፎ ትትቀየም?   

- ውዛረት ሐርስ፡ እለ ኩልየት 
እግል ተአስስ መሃም ክም ተሀየበየ፡ 
ልጅነት ቴክኒክ ውቅል እንዴ 
አሰሰት፡ እት ቀበት ሖል በሀለት 
ምን ሰነት 2004-2005 እተ ዐለት 
መደት፡ ለኩልየት ክም ትቀይም 

ወዴት። ለወክድ ለሀይ ለዐለ 
መባጼሕ፡ ለኩልየት ምን ሕኔት 
ምህነት ሌጠ ለትአደርስ መአሰሰት 
ትገብእ፡ መስከብ ብሑስ እግል 
ትግበእ፡ ምስሉመ እት ባካተ ዲበ 
ህለው ሐረስቶት ወአራዲ ቀሪም 
ተእሲር ለወዴ ከደማት መታብዐት 
ወድሩስ ሐርስ ለትሀይብ እግል 
ትግበእ ለልብል ቱ። ምን እለ 
ኩልየት ለፈሩ ሸባብ ሰብ ምህነት 
ህዬ፡ ምስል ወቅት እግለ ናይ 
ለመድ ሐረስቶት እት በድሎ፡ እብ 
ፈርድ ልግበእ ወመጃሜዕ መጃል 
ሐርስ እት ናይ ምህነት ወዘበናይ 
ሐርስ እግል ለዐድዉ ለልብል ሀደፍ 
ዐለ። እት ሽቅል ሕኩመት እንዴ 
ትወዘዐው እሊ መጃል ለመርሖ 
ወመርበይ ለልአጸብጦ ሰብ ምህነት 
አፍረዮይመ ዎሮት ምነ አሀዳፍለ 
ኩልየት ዐለ። እት ሐርስ ተጃረት 
እግል ልሽቀውመ ተሐሰበ። ምኑ 
ወኬንመ እት ሀደፍ ናይ ረዪም 
ሙስተቅበል፡ እት ምድርነ ምን 
ገብእ ወእት መንጠቀትነ እብለ 

ምህነት ለልትአመሮ ወለልትጠለቦ 
ሰብ ምህነት አፍረዮት ተሐሰበ 
እሉ።     

• ኩልየት ሐርስ ሐመልማሎ፡ • ኩልየት ሐርስ ሐመልማሎ፡ 
ምስለ ሀደፈ ዶረ ዲብ መጃላት ምስለ ሀደፈ ዶረ ዲብ መጃላት 
ሐርስ ከፎ ልትቀየም? ሐርስ ከፎ ልትቀየም? 

- አማንተ፡ ኩሉ ለአህዳፈ 
ዲብ ወቅት ሐጪር እት ፍዕል 
እግል ልተርጀም ቀድር ለትብል 
ፍክረትመ ይዐለት። ምናተ፡ ምስለ 
ሓድር ተየልል ወጠን መጦርለ 
ምራድነ ኢልሄርርመ ድኢኮን፡ 
እትለ መደት ጎነ እግለ መጃል ሐርስ 
መርሖ ለህለው ሰብ መቅደረት 
ላኪን ፍሬ ናይ እለ ኩልየት ቶም። 
ለአግደ ሀደፍ እት መዓሉ እግል 
ልውዐል ለትአተቅድር መርሐለት 
ክም ትመጽእ ሰበት ነአምን ህዬ፡ 
መሰለን እት ውዛረትነ፡ ሰኒ ብዝሓም 
ይማማት ጠለብ ተጃረት ሐርስ እብ 
ሸባብ ዱሉያም ህለው። 

• ውዛረት ሐርስ፡ እት ጠወሮት • ውዛረት ሐርስ፡ እት ጠወሮት 
መአሰሰተ ለወዴቱ ወራታት ዲቡ መአሰሰተ ለወዴቱ ወራታት ዲቡ 
እግል ንትዐዴ። እለ ውዛረት እግል ንትዐዴ። እለ ውዛረት 
ስትራተጅያይ በራምጃተ እት ፍዕል ስትራተጅያይ በራምጃተ እት ፍዕል 
እግል ትተርጅም ከፎ ትቀይመ? እግል ትተርጅም ከፎ ትቀይመ? 

- ምስለ ምራድነ እት ልትጃገር 
ብዞሕ አሽየእ ቱ ለተርፈነ። ለሰኔት 
ላኪን፡ ለውዛረት፡ ክል ዶል አሽየእ 
ሐዲስ ዲብ አምጽኦት ወአስበቆት 
ወእተይ ናይ ለትፈናተ መጃላት 
ሐርስ ዲብ አበርካት ዶር ሰኒ 
ትቀድም ሰበት ጸንሐት፡ ለዲብ 
አርደት ወሱግ ለሀለ ፈርያት ሐርስ 
ሰመዕ በሲር ቱ። እለ ውዛረት 
ምስል ደማነት ነብረ እበ ልትጻበጥ 
ኢትንቱ ለህሌት ሄራር ላኪን ልሰዕ 
ሀለ። እብ ዓመት ሀለዮት ስያሰት፡ 
ስትራተጅየት ወስትራተጅያይ 
ስታት እብ በይኑመ ወራት ቀላል 
ኢኮን። ሰበቡ ሀደፍከ ወመርበይከ 
ውዶሕ ሰበት ህሌከ፡ መትቀዳምከ 
እግል ትምዘን ወታርፍከ ለሀለ 
አሽየእ እግል ትድሌ ሰበት ሰዴከ፡ 
እለ ውዛረት እትለ ቅድየት 
ተጃርብ ሰኒ እክእልልት ህሌት። 
እምበልሁመ እለ ውዛረት እት ኩሉ 
ደረጃት፡ ለመድ እጅትምዓት ሰበት 
አስበቀት፡ ፈዓልየት በራምጅ እግል 
ታብዖት ሴድያይ ቱ። 

• እለ ውዛረት እት ጠወሮት 
ወራታት ሐርስ ወመአሰሳት 
ብሕቶት ሐርስ ለባቱ ስትራተጂ 
ወሸርሐከ እግልነ ሰኒ ዐለ። 

- ውዛረት ሐርስ፡ ምን ሰነት 
2013 እንዴ አንበተት፡ እብ ማል 
ሑድ እግለ ልትበገሶ ሐረስቶት 

ለገብእ፡ እብ ንኡሽ ለትመሳነ 
በርናምጅ ሐርስ ዓይላት (Mini-
mum Integrated Household 
Agricultural Package – 
(MIHAP) ለልትአመር በርናምጅ 
ዋዴሕ አትበገሰት። ለካልኣይ ህዬ 
ስትራተጅየት ድሁር ወምግባይ 
ሓሩስ ተጃረት (Small and Me-
dium Commercial Farmers 
Strategy – (SMCFS) 
ለልብል ቱ።

‘ንኡሽ ወለትመሳነ 
በርናምጅ ሐርስ ዓይላት’፡ 
ዎሮ ሐስያቱ ሰኒ ለትከደመ 
ከዛን ንኡሽ ለብእቱ 
ምድር ዲቡ እት ፍዕል 
ለልተርጀም፡ ናይ ሐቴ 
መትነፍዓይት ጼወ ምድር 
ሐርስ ምን ልውሕድ 
ርቦዕ ሄክታር ቱ። እትሊ 
በርናምጅ ለልአቱ አሽቃል 
ህዬ፡ ሐ ጃሙስ አው አጣል 
ወአባጌዕ፡ ዐማር ብቅል፡ 
ሐምሌ ወፍሬታት፡ ተዋብ 
ደወርህ፡ ተዋብ ንህብ፡ 
ዕጨይ፡ አዳላይ ኮምፖስት፡ 
መገጎ አድሐነት፡ ሽቃቃት 
ወብዕድ ቶም።  

ለካልእ በርናምጅ 
ህዬ፡ እት ክልኤ ዐነዲ 
በሀለት ሰዳይት ቴክኖሎጂ 
ወአጣፍሖት አርደት 
ለተንከበ እት ገብእ፡ እግል 
ነኣይሽ ወምግባያም ናይ 
ትጃረት ሐርስ ለፈግረ 
ስትራተጂ ቱ።   

• እተ ሐልፈየ 31 ሰነት እግል 
ሐረስቶት ልትሀየብ ለዐለ ከደማት 
ከአፎ ልትቀየም? 

- ክምለ ሸርሐክዉ፡ ወላመ ክም 
ምራድነ ኢልግበእ፡ እሊ መጃል 
እት ብዞሕ አሽናኩ ርኢት ከጥወት 
ገጽ ቀደም አምጸአ። እሊ ህዬ፡ 
እብ መዓወነት መአሰሳት ሕኩመት 
ወትሩድ ካድም ሐረስቶት ቱ 

ዔማት፡ መጀለት ፍሬ-ካድምዔማት፡ መጀለት ፍሬ-ካድም

2ይ ክፋል

ለትረከበ። እሊ ውዛረት ሐርስ 
ምን ወጀዶት ኣላት እተይ እንዴ 
አንበተት አስክመ እት ኩሉ 
መጃላት ሐርስ ንዙም ተእሂላት 
ሂበት፡ እሊ መጃል አስክ መርሐለት 
ሐዳስ እግል ልትዐዴ ዐደድ ከፍየ 
ትጻገመት። እተ ነኣይሽ ሐረስቶት 
ሌጠ እንዴ ኢገብእ፡ እግለ እት ሐርስ 
ተጃረት አው ጀራዲን ለትዐደው 

ሐረስቶትመ እት መሓብር ተዓውን 
እንዴ ሐየበት፡ እት ቀበት ዐድ 
ወካርጅ መቅደረቶም ለወቅሎ እቡ 
ተየልል ከልቀት እሎም። መሓግዝ 
ኣላት እግል ተአርሄ እሎም’መ 
ውዛረት ሐርስ ሑድ ኢሸቄት፡
ወልሰዕ ዶረ ትቀድም ህሌት። እግለ 
እትለ መደት ጎነ እንርእዩ ለህሌነ 
እተይ እግል ለአፍሩ ለቀድረው 
ሐረስቶት ዲብ አፍረዮት ሐዞተ 
ዐባይ ዐለት። ሰኒ ብዞሕ ክፋል ናይ 
እሊ አዜ ዲብ ዐድነ እብ ደማነት 
ለበ ገበይ ነአፈርዩ ለህሌነ እተይ 
ሐርስ፡ በዲር ምን ድወል ግዋሬነ 
ነአስተውርዱ ዐልነ። እትለ መደት 
አዜ ላኪን፡ ዘበን ለአምጸአዩ ቀለ 
እት ዐውል ፈርያት ሐርስ (cost 
of production) ኢገአ ምን 
ገብእ፡ መጃል ሐርስ እብ ደማን ለበ 
ገበይ እግል ለአፍሬ ምነ ለቀድር 
አርደት ራክብ ሀለ ምን እንብልመ 
አትራዛቅ ኢኮን።

መሐመድ እድሪስ

ለናይ ሰልፍ መዓርክ 60ታትለናይ ሰልፍ መዓርክ 60ታት

መዐረከት አብናዬት  
3 ዲሰምበር 1961
ናይብ ትሌንቴ አበቤ እድሪስ 

ለመርሖም ዐሳክር ክምሰለ ናይ ሀውኬ 
በገሶም፡ እተ ጃርዲን ክም በጽሐው 
እግለ ሸቃላለ ጃርዲን እንዴ ጀምዐዎም 
ሀደደዎም። “እግል ሚ ኢሰኬኩም፧ 
እግል ሚ ሰኒ እንዴ ትበው እግለ በናነ 
ትባትኮ፧ ምስሎም ጉሙያም ምንዲ 
ኢትዐሉ ወእዴ ምን አለብኩም፡ 
ክእነ ደማር ወየአጅሬኩም” እንዴ 
ቤለዎም አፋዘዘው ዲቦም። “ከሕነ 
እግል ሰብ ስለሕ እብ ከአፎ እግል 
ንጋብሆም፡ ሓምድ ዐዋቴ ባቱኩ ክም 
ቤሌነ ነፍስነ እግል ነአንግፍ፡ አይወ 
ባተክናሁ” ቤለው። እሊ ቅብብ እንዴ 
ገብአ ለትሰመዐዮም ዐሳክር ነወው፡ 
እግለ መሳልሚን ሸቃለ እኪት ረሖም 
እግል ለአርእዎም ተሐት ወለዐል 
ቤለው። ምናተ ምድር እንዴ ኢመሴ 
እብ ሓምድ ጀላብ እግል ለዐሩ፡ እት 
ለሐራጾ፡ እግል ወልዳይ ወክልኦት 
ብዕዳም እንዴ ሰጀለው ምኖም፡ አስክ 
ለአቀብሎ ህዬ፡ ኩሉም ለሸቃለ ምነ 
ባካት ተወዝ ክም ኢወዱ አማውር 
እንዴ ሀበዎም፡ አስክ አበናዬት 
ሐልፈዎም። 

3 ዲሰምበር 1961 አደሐ-
ጸዕደ ዐለት። ጅማዐት ሓምድ ሸዐብ 
ለሀበዮም ተ ጠሊት እንዴ ሐርደው 
እግል ጸቤሕ እት ልትዳለው፡ 
ዋርድየት ለዐለ ምኖም ነፈር፡ አዳም 
ብዙሕ አስኮም ገጹ መጽእ ክም 
ሀለ አሰአለዮም ወህቶም ዎሮትከ 
እብ ጀሀቱ አስክ አካን ውቅል ሰዐ። 
ለረፍዐካሀ ነብረ ሐሬ ሰበት ተረፈዐከ፡ 
ዐብደለ ዒሰ ምነ ልትበሸል ለዐለ ስገ፡ 
ገሌሁ እት ብላይ እንዴ ዐቅረዩ፡ ነስአዩ 
ከአስክለ ድፍዑ ጌሳቡ። እብ ክልኢቱ 
ለእንክራት እተ እግል ልጋብሆ ምኑ 
ለቀድሮ ዐነክል ክም ፈግረው፡ እግል 
ሐርብ ትዳለው። እብ ጀሀት ሐቴ 
ሓምድ ወህመድ ኤረ ምኖም ርይም 

እንዴ ቤለው ህዬ እድሪስ መሕሙድ 
ወግንድፍል፡ እብ ጀሀት ብዕደትመ 
ከራር ኣድም ለዐለ እተ መጅሙዐት 
ገብአው። 

ዴሽ ቅታል በሀለት ‘ፊልድ-
ፎርስ’ እተ አካነት ክም በጽሐው፡ 
ገሌ ምኖም ምን ክትረት ቅብብ 
ወሐጋረት፡ ምነ ታርፍ ለዐለ ስገ ማደ 
እግል ልብልዖ ትሸንሀው። እተ ባካት 
ከረ ሓምድ ክም ህለው እኩዳም 
ዐለው። ሰበት ቀበዎም ላኪን፡ ሕስር 
ኢወደው። እምፌ ትከመረው ህዬ 
በልዖ ምኑ ሌጠ ዐለው። ለዶል 
ሓምድ እተ ስገ ሃጅላም ወምን ሕድ 
ልትሻተፎ እት ህለው፡ ለክፈ እቶም 
ወእብ ክልኦት ተዐወተ ምኖም። እበ 
ሓድሰት ለሐርቀ ዎሮት ሻውሽ እብ 
እዴ እግል ልእቴ እቶም አስኮም እት 
ልትገምቤ፡ እድሪስ መሕሙድ ለክፈ 
ወእተ ብርኩ ዘብጠዩ። ሻውሽ እንዴ 
ትገራምሐ ዓዕ እት ልብል ክም ገዐረ፡ 
ለብዕዳም ሰበት ደንገጸው አስክ ግረ 
ገጾም ገልበው ወለዘብጥመ በጥረ። 

ሐቆ ደቃይቅ ሑድ ‘ፊልድ-
ፎርስ’ እብ ሐዲስ እንዴ ትነዘመው፡ 
“ጽበጡ! ጽበጡ!” እት ልትበሀሎ፡ 
ስደፍ ሓምድ ወህመድ ኤረ አስክለ 
ዐለው ዲበ አካን እት ልስዑ ሸአገው። 
ሓምድ ለቅወት አባይ ሰበት ቀየመ፡ 
“አንሳሕብ!” ለልብል አማውር 
አስደረ። ሁመድ እግለ አማውር 
ኢትከበተዩ። ሐርቀ ወዘብጥ አተላለ። 
ምናተ ኢዳፍዐ፡ ለአቡ-ስተ መንዱቁ 
ዐክሰዩ። መንዱቅ ዐክሰ ወትም ሌጠ 
ገብአ። ስልከት እንዴ ሎሸ ዲቡ እት 
ሸቃሽቁ ወልትጋደሉ ምን ቅባል 
ለረአዉ ዐሳክር እብ ድማኑ ወድገለቡ 
እት ከርዱኑ አንበተው። ሓምድ 
ክም ረአዮም እብ ህግየ ብዳውዬት፡ 
“ናካማ! ናካማ! (ትወለብ) ለግራከ 
ህለው በሎም! በሎም!” ቤለዩ እግል 
ሁመድ። ሁመድ ላኪን ኢቀድረ። 
ስጉር ለዐለ ጥለጉ ዕጭ ቤለ። ኩሎም 
ጅማዐቱ ለአንስሕቦ እት ህለው፡ ህቱ 
ላኪን፡ ምነ ዐለ እተ ተልገ እግል 
ልፍገር በክት ኢረክበ።

ሓለት ሁመድ ኤረ ለረአው 
ዐሳክር “ሕደግ፡ ኢትልከፍ እቱ፡ እብ 
አርወሐቱ ጽቦጡ” እት ልብሎ አስኩ 
ቀርበው። ለዶል ለሀ ክምለ አርዌ እት 
ምድር እግል ልእቴ ምን ኢገብእ፡ 
ምድር ምን አፍ-ሾመት ጨበት እቱ። 
ላኪን ኢፈርሀ፡ እግለ መንዱቅ እበናይ 

ዘብጠ እቡ ከሰብረዩ። እንዴ ለክፈዩ 
ህዬ፡ እግለ ምን መርከቡ ለኢፈንትዩ 
ሰይፉ ሐርጠ። ህቱ እብ ዕሉጉ እግል 
ለአክርር እንዴ ቤለ ሌጠ ቀንጸ። 
ለዐሳክር ህዬ እብ አርወሐቱ እግል 
ልጽቦጡ ሐዘው። ምን መዕጽየቱ 
ሰኪነት እንዴ ሐርጠ አስክለ ሰልፍ 
ለሸአገዩ ዐስከሪ ወርወረየ። እብ 
ቅሩባይ ህዬ ሰሐተዩ። ሕድ እት 
ፈዞ ክም በጥረው፡ “አነ ፋርስ! ዮም 
ስጋድ ዎሮት እንዴ ነተፍኮ እግል 
ኢሙት ቱ!” እት ልብል አትሳቀረ። 
እግለ ሰይፉመ አስግደቶም እግል 
ልናትፍ እቡ ወታወተዩ። እት ኣክር 
ላኪን ተልሀው እቱ፡ ፖሊስ ዎሮት 
እብ ግራሁ እንዴ መጽአዩ፡ እተ 
ረአሱ ዘብጠዩ። እብ ጠልገት እንዴ 
ኢገብእ እብ እበናይ ፈቅአዩ። ሰበት 
ትደውረረ፡ አርድ ሀፍተ። ለዶል 
ሸክረ ለመስለ እቶም ሰለስ ዐስከሪ፡ 
እግል ልጽቦጡ ክም ሀጅለው እቱ፡ 
እግል ኦሮቶም እበ ምብለሕለ አፍ 
ሰይፉ እንዴ ዘብጠ ጀርሐዩ። እንዴ 
ቀንጸ ላኪን ኢፈግረ፡ ምነ ቅታል 
አባይ ሀይመቱ እንዴ ኢለአፈግር፡ 
እት ሰውረት ብዙሕ እንዴ ኢከድም፡ 
እት እዴ አባይ እንዴ በርደ፡ ክም 
አሲር ሀይኮተ አተ።

ስድፈት እተ ምዕል ለሀ “አዋልድ 
ዐድነ እግል ከረ ሓምድ ዐዋቴ እት 
ምዕጥን ሰበት ጸንሐያሆም እተ 
መዕረከት እግል ኢልትዘበጠ እንዴ 
ቤለ ጊሰ ተዐደየ እንዴ ቤለወን 
ዐድ ኣትያም ዐለው” ለቤለ ከራር 
መሕሙድ አቦኩት ለልትበሀል ሻብ፡ 

ለዶል ለሀ ለረአዩ ኢልትረስዑ። 
ለዝክርያቱ ህዬ እብሊ ለተሌ ሸርሑ፦

ለመደት ለሀ ንኡሽ ዐልኮ። አቡዬ 
ጠሊት እት ለሀይቦም ልትዘከረኒ። 
ገይሶ እት ህለው ሓምድ እግል ከረ 
አቡዬ ፖሊስ ሐቆ መጽአውኩም 
ሐብሩኒ፡ አስክነ ህዬ ሓሉፎ ቤለዮም። 
ፖሊስ ክም መጽአውነ፡ ሓምድ ለሀለ 
ዲበ አካነት አርኡነ ቤለዎም። ሓምድ 
ተናን ዋዲ ሰበት ዐለ፡ አስክለ አካን 
ተናን መርሐዎም። ሐርብ ህዬ ገብአ። 
ፖሊስ እግል ሁመድ ኤረ እብ እበነት 
እንዴ ዘብጠዉ ጸብጠዉ። እንዴ 
አስረዉ እተ ድጌ ክም መጽአው 
እቡ ኖሼ ረአይ ክልኤ ዕንቼ ቱ። ምነ 
ፖሊስ ሐምስ ለሞተው ወለትጀርሐው 
ዐለው። ለአቀብሎ እት ህለው፡ እግለ 
መጀርሒኖም እብ ነጋለት-ዐራት 
አስክለ ጃርዲን ነስአዎም። ምኑ ህዬ 
እብ መካይን አስክ ተሰነይ ነስአዎም።

እትለ መዕረከት እለ ምን 

መናድሊን ዎሮ ልትጸበጥ እት ሀለ፡ 
ምን ጀሀት አባይ ዎሮት ዐስከሪ ሞተ 
ወአርበዕ ትጀርሐው። እሊ ሐደስ 
እሊ እብ ጀሀት አባይመ እት ዮም 
6 ዲሰምበር 1961፡ እንዴ ትጠበዐት 
እተ ፈግረት ጀሪደት ዘመን ሽሮሕ 
ዐለ። ጀጋላብ አስማይ አዳም፡ አካናት 
ወአስለሐት ምኑ እንዴ አዘምከ ህዬ 
ለሐደስ ህቱ ቱ፦

… ምን መርከዝ ፖሊስ ለመጽኤነ 
ሸሬሕ ክምለ ወድሑ፡ እብ ዐለቦት 
ግእዝ ሰንበት ዮም 24 ኖቨምበር 1954 
በሀለት (3/12/1961) እት ጉርጉጂ 
ለትትበሀል አካን ምዴርየት ባርንቶ፡ 
እት ናይ ዎሮት ወድ ካርጅ ጃርዲን፡ 
እብ ሓምድ ዐዋቴ ለልትመርሖ 
ሸፈቲት እንዴ አተው ብቅል ወለእቱ 
ዐለ ሐጻይን ክም አትኣከው ክም 
ትሰመዐ፡ ለእግል መስኩበት ወአምን 
እንዴ ተዐንደቀው ፋግራም ለዐለው 
ፖሊስ ደርቦም ገብአው። ላኪን እት 
ደብዐት ለትትበሀል አካን ለሽፍተ 

ዲብ ግሎት ከቢን እንዴ ወደው ሰበት 
ጸንሐዎም ወመጅሞዕ ሰበት ለክፈው 
እቶም፡ ምነ ዐሳክር ፖሊስ፡ ኦሮት 
ኣድም መሐመድ ለልትበሀል ቦሊሲ 
ትዘበጠ ከሞተ፡ ብዕዳም አርበዕ ህዬ 
ጅርሓም ህለው።

… ለሞተ ዐስከሪ ወለትጃርሐው 
ምን ሰንበል ለጌሰው ቶም፡ ለጅርሓም 
መዛብጦም ከፊፍ ቱ።

ምን ጀሀት ሸፈቲት ህዬ፡ 
መሐምድ ኤረ ሙሰ ለልትበሀል 
በዐል ዐድ-እብራሂም (ምን ቢንዓምር 
ናታብ) እብ ፖሊስ ጽቡጥ ሀለ። ህቱ 
ኦሮት ሐጪር መንዱቅ አልቢኒ ወ45 
ጠልገት ጸንሐ ምስሉ። 

ቅወት ፖሊስ እብ ኩሉ እትጅሃት 
ዐሳክረ እንዴ ነድአት እግለ ሸፈቲት 
ራቅቦም ህሌት።

ሁመድ ኤረ እግል ዝያድ ሐምስ 
ሰነት እት አስመረ ክም ተአሰረ፡ ምኑ 
እት ባርንቶ እንዴ ነስአዉ፡ እብ ሽንቆ 

ሰውረት ኤረትርየ እትለ ናይ ሰልፍ መትአምባት ግድለ ስለሕ ዲብ 
60ታት ፍንጌ ምናድሊን ሰውረት ወጄሽ አባይ ገብእ ለዐለ መዓርክ ምነ 
ምናድል ሀይለስላሴ ወልዱ ለከትበዩ ክታብ ዐዋቴ ለትነሰኣቱ። ከእግል 
ዮም 5ይ ክፈል፦

ቀትለዉ። ሁመድ ኤረ እት ሐብስ 
እት ሀለ፡ ክምሰለ በገሱ ብዙሕ እንዴ 
ኢናድል እት እዴ አባይ መትከራዩ፡ 
ሰኒ ለሐርቅ ወሐር፡ ለበክቱ እት ረግም፡ 
ክእነ ለተሌ ሐሌ ዐለ ልትበሀል፦

ጀልሰት ብዬ ዲብ አስመረ ምስል 
ናድር

የሀው ንዳር እሲት ተሐይሰኩም 
ስመ ዜነብየ 

ክልመት በልሰት አዳም ለፈትየ 
እግል ኤረትርየ

ሳልስ በልሰት ልብነ ለገብለየ 
ከረ ቀሽ ዲሜጥሮስ ከረ ሓምድ 

ፈረጅ
ከረ ማርሻፍራይ፡ አብዴኩመ 

ሕርየ፡
 እት መዐረከት አብናዬት እምበለ 

ለትጸበጠ ሁመድ ኤረ፡ እተ ብዕዳም 
ምናድሊን ለጀረ ጅረሕ ልግበእ 
ወእስትሽሃድ ይዐለ። ምነ ድዋራት 
ብዙሕ ክምሰል አንሰሐበው ላኪን፡ 
መሐመድ እድሪስ (ሕፉን) አርዌ 
ነክሸዩ። ምስሎም እግል ልንስእዉ 
ኢቀድረው። አስክ መረዊት እንክር 
ቅብለት ባካት አዳል ክም ተዐደው 
ሸዐብ እት አድግ እንዴ ወደዉ 
ዐረዎም እቡ። ህቶም ህዬ አስክ ለሐዬ 
እት ደንጎብልች ሐድገዉ ከጌሰው።

ለጀረ እቶም ተየልል እብ ዋዴሕ 
ለዳግሙ እት መዐረከት አብናዬት 
ለሐድረ መናድል ከራር ኣድም ቱ። 
ከራር ኣድም ለኢሐድረ ዲቡ ሸይ 
እግል ልዳግም እግልከ ኩሉ ረአሱ 
ለኢልትሐሰብ ቱ። ጠቢዐቱ ክምሰልሃ 
ተ። እግለ ኢሐድረ እቱ ሸይ ሓድሩ 
አነ ለልብል ነፈርመ፡ ሐሰት ሓድር 
እቱ ይእንተ እግል ሊበሉመ ሐር 
ኢልብል። 

ምን አብናዬት ኬን ክም አንሰሐብነ፡ 
ሓምድ ወእድሪስ መሕሙድ 
ተርፈው ምኒነ። ትዘበጠው ከተርፈው 
ወለሚ ጀሬት እቶም ቴለሎም እግል 
እድሌ ሐር አቅበልኮ። ግንድፍልመ 
ደርብዬ ቀንጸ። ለሰይድነ ስሌማን 
ሀቤኒተ ከሻፈት ምስልዬ ሰበት ዐለት፡ 
እት ዕንክላይ እንዴ ፈገርነ አትቃማት 
አንበትነ። ለዶል ለፖሊስ እግለ ጅሮሕ 
ነፈሮም እት ገመል እንዴ ጸዐነዉ 
ወሁመድ ኤረ ህዬ እንዴ ጸብጠዉ 
እት ገይሶ እቡ ርኤናሆም።

ከራር ኣድም ወግንድፍል፡ ሓምድ 
ወእድሪስ መሕሙድ እግል ልሕዘው 
ገበይ ሰበት በዴት ምኖም ለአንጎጉ 
ትመየው አስቡሕ እግለ ጅማዐቶም 
ዐረው እቦም። ክምሰለ ፈርሆ ምነ 
ለዐለው እንዴ ኢገብእ፡ ሓምድ 
ወእድሪስመ ምስሎም ጸንሐዎም።

መቃበለት ፕሮፌሰር ጽገሬዳ ገብረሂወት

ሰኣል፡- እሊ ሕማም ልብ አስክ ሰኣል፡- እሊ ሕማም ልብ አስክ 
እለ ዲብ አጀኒት ሌጠ እንዴ እለ ዲብ አጀኒት ሌጠ እንዴ 
እምብል እንሸርሑ ጸናሕነ። ምስል እምብል እንሸርሑ ጸናሕነ። ምስል 
ዕምር ዲብ ዐባዪ እግል ልትረኤ ዕምር ዲብ ዐባዪ እግል ልትረኤ 
ቀድር፧ቀድር፧

በሊስ፡-“ፈትሐት ልብ 
ምስሎም ትከለቀት ኒበለ። ክምሰለ 
ለሸረሕኩሁ፡ እብ ለትፈናተ ሕማም 
እተ ለዓል ክፋል ልብ ፈትሐት 
ሐቆመ ህሌት ዐደድ እለ ለተአፈርህ 
ኢኮን። እግልሚ ለአኬት ምፍታሕ 
እተ ተሓት እንክር ልብ ሐቆ 
ተሀሌቱ። ለለዓል ክፋል ልብ ደም 
እንዴ ትከበተ ዲብ ብዕድ ገሮብነ 
ለለሓልፍ ክፋል ቱ። ለናይ እንክር 
ለዐል ፈትሐት ልብ ህዬ እብ 
ስድፈትቱ ለትትረከብ፡ በህለት እት 
ሰሮም ገሌ ዲብ ልቦም ምፍታሕ 
ክምሰል ብዲቦም ለገብአት ሐብሬ 
ለኢትትረከብ ዲቦም ሐማይም 
ህለው። እሊ ለምፍተሕ ንኢሽ 
አው ምግባይት ዶል ትገብእ ቱ። 
እሎም ህዬ ዐመልየት እንዴ ወዴከ 
ዲቦም ለምፍተሕ እግል ትድበአ 
ትቀድር። ምናተ፡ ድዕፍ ኢልትረኤ 
ዲቦም፡ ወብዞሕ ወሐዝ ደም ሰበት 
አለቦም ብዞሕ ሸፋግ ለተአትሐዝዩ 
ኢኮን። እሊ ዲብናቱ፡ ዲብ ድወል 
ጥውራት ላኪን ለከፌ መትሻቀዪ 
ወሰብ መቅደረት ሰበት ቦም፡ ለዲብ 
ልቦም ምፍታሕ ንኢሽ ለቦም 
አጀኒት፡ እምበል ዐመልየት ዲብ 
ቀበት ሰር ሳዐት ወሰዐት እግል 
ልድብእወ ቀድሮ። 

ሕነ እሊ ተጠውር እሊ ባጽሓሙ 
ኢህሌነ። አስክ ዉላድ 12 ወ14 
ሰነት ዐመልየት እንዴ ኢትገብእ 
እግሎም ሐንቴ መራቀበት ለጸንሖ 
ወሐቆሁ ዐመልያት ለእንወዴ 
እግሎም ህለው። እሊ ክምሰል እሊ 
እንዴ ሀለ፡ ለምፍታሕ ዐባይ ገብአት 
ምን ገብእ ወህቶምመ እንዴ ለዐቡ 
አክለ ጌሰውከ፡ ለናይ ልብ መሻክል 
እንዴ ለዐቤ ገይስ። ከእምበላመ 
ነአይሽ ዲብ ዐባዪ ክምሰል እሊ 
አሻይር እንዴቦም ለመጽኡነ 
ህለው። መጽኦ እንዴ ህለው 
ህዬ እብ ምስምሰ ሕማም ድዕፍ 
ልብ ቶም ለመጽኡነ። ለሕማም 
እንዴ ኢልትፈረግ ወኢልትሳሬ 
ጸንሐ ምን ገብእ ሕማም ድዕፍ 
ልብ ሰብብ። ከእሊ ክፋል እሊ 
እተ ለሕማም ምስሎም ለትከለቀ 
ወክም ዐበው ለልትረኤ ዲቦም 
ቶም። ለትሰረረተ ለገብአ ጅነ 
እበ ለመጽአ ዲቡ ወቅት ወዕምር 
ንእሹ ሰበት እንረክቡ እት ዐባዪ 
ዐደድ እለ ምፍታሕ ልብ ትትረኤ 
እግል ኒበል ኢእንቀድር። ህለው 
ምንገብእመ፡ ምን ንእሾም ምስሎም 
ለትከለቀት ምናተ ለኢትፈረገት 
ዲቦምተ እግል ኒበለ እንቀድር”። 

ሰኣል፡- እሊ ዐመልያት እሊ ሰኣል፡- እሊ ዐመልያት እሊ 
አስክ ሚዶል እግል ለአተላሌቱ አስክ ሚዶል እግል ለአተላሌቱ 

ወለ ዐመልያት ልብ ለወዱ ሰብ ወለ ዐመልያት ልብ ለወዱ ሰብ 
መቅደረት ዐማልያት ምን አዪ መቅደረት ዐማልያት ምን አዪ 
ድወል ማጽኣም ህለው፧ ድወል ማጽኣም ህለው፧ 

በሊስ፡- እሊ አዜ እንወድዩ 
ለህሌነ ሽቅል ዓፍየት ሰኒ 
ድቁብቱ። እግልሚ ምን እምብል፡ 
ለዐመልያት ልብ እበ ለዐለ ሕማም 
ከሮነ ወብዕድ አስባብ እግል ሐድ 
አርበዕ ሰነት ባጥር ሰበት ጸንሐ፡ 
ለዐመልያት ለአተላሌ እንዴ ሀለ 
ወለአትካርም እንዴ ሀለ ደቅብለ 
ሽቅል በናቢን ቱ። ሕነ እት ሳምን 
ዲብ ክል ምዕል ከሚስ አምዕል እብ 
ተማመ ዝያድ 60 ለገብኦ አጀኒት 
ዲብ ሕማም ልብ እረኤ። እሎም 
ህዬ ምን ቅሩብ ለመጽኦ፡ እብ 
መዋዕድ ለመጽኦ ወምን አቃሊም 
ብዕድ ለመጽኡናቶም። ከእሎም 
ሐማይም እሎም ክል ምኖምከ እብ 
ደረጀት ሕማሙ አድውየት ነሀይብ 
ወእብ መዋዕድ እንሳርሖም። 
ክምሰል እሊ አዜ ለትረከበ በክት፡ 
ሰብ መቅደረት ዐመልያት ሕማም 
ልብ መጽኦ እንዴ ህለው ህዬ፡ 
ለዐመልየት እግል ትግባእ እግሎም 
ለትወጅቦም ሐማይም እንፈንቴ 
ወነአትዳሌ። 

እሎም ለአዜ ማጽኣምነ ለህለው 
ሰብ መቅደረት ዐመልያት ህዬ 
ቀደም ክልኦት ወሬሕ እግል 
ልምጸኦ ክምሰልቶም ሐበረውነ። 
ምን ሐረስ እሊ፡ ለእትኩሩም ለዐለ 
ዐመልያት ሰበት አምበተ ዲብ 
መትዳላይ ትሩድ ጸነሕነ። ዲብ 
እለ እግል ነኣምረ ለብነ እግለ 
ዐመልየት ለለአትሐዜ መትዳላይ 
ብዞሕ ቱ። መሰለን ኦሮት ጅነ 
ዐመልየት ልብ እግል ኒደ እግሉ 
ገብአነ ምን ገብእ፡ ምን ልውሕድ 
አርበዕ ዐሺነት ደም ለአትሐዝያሁ። 
ሕነ ህዬ እበ መጅተማዕ ለትበርዐዩ 
ደምቱ ለዐመልያት እንወዴ 
ድኢኮን፡ ለዓይለትለ ዐመልየት 
ወዴ ለሀለ ጅነ ደም እግል ለሀቦ 
ኢመጽኦ። ከእግል ኦሮት ጅነ 
አርበዕ ዐሺነት ደም ሐቆመ 
ለአትሐዝያሁ፡ አስክ እሊ መቃበለት 
እንወዴ ዲቡ ለህሌነ ወቅት እግል 
12 ጅነ ዐመልያት ዋድያም 
ህሌነ። ከእግል 12 ጅነ ዝያድ 50 
ዐሺነት ደም ምነ ትፈናተ አጅናስ 
እግል ተአትዳሌ ብከ በህለት ቱ። 
ለሽቅል እምበል መዓወነትለ ምን 
ካርጅ ለመጽኦ ሰብ መቅደረት 
ዐመልያት ወእምበል ሰዳይት 
ዋልዴን እግል ልትሸቄ ወልትዐወት 
ኢቀድር። እምበል እሊመ ዲበ 
ወቅትለ ዐመልያት፡ ለዐመልያት 
ለለአትሐዝዮም አጀኒት እምበል 
ፍሑሳት ወእሻዐት ለዐመልያት 
እግል ልግባእ ሰበት ኢቀድር ለሰብ 
መቅደረትነ ዲብ እሊ ሽቅል እሊ 
እብ ለትወቀለት ደረጀት ሻርኮ። 
እግልሚ ሽቅል ዕዉት እግል 

ልትሸቄ ገብአ ምን ገብእ፡ ኦሮትከ 
እብ ምህነቱ ኩሉ እግል ልሻርክ 
እቱ ቡ። 

እሎም አዜ ማጽኣም ለህለው 
ሰብ መቅደረት ዐመልያት ልብ፡ 
ምን ሐቴ ፓሉመ ለትትበሀል 
ዐድ ምን ጥልያን ለመጽአው 
ሐካይም ቶም። ምን ሰነት 2004 
እንዴ አምበተው እት ክል ሰነትከ 
እንዴ መጽኦ ዐመልያት ልብ 
ወዱ ጸንሐው። ምን መጸአውነ 
ህዬ እምበል ዕርፍ ዲብ ቀበት 6 
ምዕል እግል 12 ጅነ ዐመልያት 
ልብ ዕውት ዋድያም ህለው። እለ 
ሰዳይት እለ ህዬ ዐባይተ።  ዲብ 
ሰነት 2002 እተ እስብዳልየትነ 
ዐመልያት ልብ እግል ኒዴ ምን 
አምበትነ ዉላድ 7 ወ 8 ሰነት 
እግለ ለዐለው፡ ፈትሐት ልብ 

ለሐልፈት ሳምን፡ ዲብ እስብዳልየት ኦሮተ እግለ ሕማም ልብ ለቦም 
አጀኒት ገብእ ለጸንሐ ወለሀለ ዐመልያት ለትከስስ፡ ምስል ሜዲካል 
ዳይሬክተር  እስብዳልየት አጀኒት ኦሮተ ፕሮፌሰር ጽገሬደ ገብረሂወት 
ለገብአት መቃበለት 4ይ ክፋለ ፋግር ዐለ። ዮም ህዬ 5ይ ወናይ ደንጎበ 
ክፈል  ንርኤ፦

ወሬሕ ሐሊብ እም ወነብረ ወሱክ ዲ ኤም ከይ እግል 
ዐቦት ወስን አጀኒት ( 2ይ ወናይ ደንጎበ)

እት መናሰበት ወሬሕ ሐሊብ 
እም ወወሱክ ነብረ ወኪል 
መክተብ መራዐየት አጀኒት - 
ዩኒሴፍ ዲብ ኤረትርየ አሰይድ 
ሳሙኤል ማውንጋንደዜ እት 
ኤረትርየ ዐመሲ ምን ሕነተን 
አስክ ውልደተን ረዓየት ሰኔት፡ 
ምክር ወሐብሬ ረክበ፡ እት ዕያደት 
ወልደ ወእብ ሰላመተን ልትካለሰ 
ሀለየ። ምግባይ ሜዛን አጀኒት 
ኤረትርየ ዶል ውልደቶም ሰለስ 
ኪሎቱ። እሊ ሀዬ ለሔሳ ቅያስ 
ቱ። ምነ ምግባይ ጌማም እድንየ 
ኖሱ ውቅል ብህል ምንገብአ 
ለልትሐመድ ሐጅም ቱ። ሐቆሁመ 
ክል እም ውላደ እግል ተአጥቤ 
ክምበ ኣምረት ተ ወትወድዮ 
ሀሌት። ከፎ ክም ተጠቤመ ምክር 
ወሐብሬ ትትሀየብ። አስክ ስስ 
ወርሕ ለአደውሮ ለአጀኒት ስኖም 
ወዐቦቶም እት ደረጀት ሰኔት 
ሀለው። ለመንካሰ ሐቆ ሳብዕ ወርሕ 
አተው ትመጽእ ሀሌት። ሜዛኖም 
ወብጥረቶም ምስል ዕምሮም ገይስ 

ለዐለት ዲቦም እግሎም ዐመልያት 
ገብእ ዐለ። 

ዲበ ሽቅል ሰኒ እንዴ ነሄርር 
ህዬ፡ ዲብ አጀኒት ነኣይሽ ተዐዴነ። 
እሎም ህዬ ውላድ ሰለስ ወሬሕ 
ወውላድ ሐምስ ወሬሕ ለገብኦ፡ 
ምን ልውሕድ ዲብ ሐቴ ሰነት 
አስክ 80 ለገብኦ ሕማም ልብ 
ለዐለ እግሎም አጀኒት እግሎም 
ዐመልያት ሐቆ ወዴነ፡ እግለ 
መጅተማዕ ክድመት ዋጅበት 
ነሀይብ ህሌነ በህለት ቱ። አዜመ 
ለሽቅል እብለ አዜ ጻብጠ ለሀለ 
ገበይ አተላለ ምን ገብእ እተ 
ለትትሐዜ ደረጀት ዐቦት እግል 
ልብጻሕ ቀድር ለትብል ሰአየት 
ብነ። እሎም አዜ ማጽኣም ለዐለው 
ሰብ መቅደረት ዐመልያት ሕማም 

ልብ አዜ እንዴ አትመመው ገይሶ 
ህለው። ዲብ ወሬሕ 11 ናይ 
እለ ሰነት ጎነ ህዬ ብዕዳም ሰብ 
መቅደረት ዐመልያት ልብ እግል 
ልምጽኡና ቱ።

ኢሀለ፡ ገሌመ አስክ እት ሰዳይት 
ሕክምነ ለልሐዙ ዲቡ ደረጀት 
ህማር በጽሖ ሀለው። ለሰበብ ሚቱ 
እንዴ ትበሀለ ክም ትፈተሸ፡ እማት 
እብ ፍንቱይ ወዓይላት እብ ዓመት 
እብ ክሱስ ነብረ ወሱክ ሐብሬ 
ሳፍየት ረክበ ምን ኢሀለያቱ 
ለትብል ክላሰት ዲበ ትበጸሐት። 
ለነብረ ሀሌት፡ ለትፈናተ ኣካል፡ 
ሐመሊት ወፈዋኪህ ሀለ ደባር 
አለቡ፡ ደአም ዓይላት አጀኒቶም 
ሚዶል ለአበልዕዎም፡ እብ ከፎ 
ወአክል አዪ ቅያስ ለሀይቦ ለከስስ 
ሐብሬ እት ሐንገሎም ክም ትሰብቅ 
ምን ኢገብአ ለአጀኒት ልትዝለሞ 
ሀለው። 

ከለናቅሰት ሀሌት ሐቆ 
ትፈረገት እሊ ሸዐብ እሊ እንዴ 
አትመመየ እብ ዐውቴ ክም ፈግረ 
አኪድቱ። ዓመተን እሊ ስድ እሊ 
እብ ለትመቅረሐት መሻረከት ክልነ 
ለከሰነ ጀሃት አጀኒትነ መቀዝያት 
ካፊ እንዴ ረክበው “ምን ቅንጭብነ 

ወህማር ትባለሕነ” እት እንብል 
እግል ነዐይድ ብነ እት ልብል 
ሰእየቱ ወደማነቱ ሸርሐ።

እት ውዛረት ሐርስ ሙዲር ዓም 
ቅስም ኤክስቴንሽን ሐርስ አሰይድ 
ሰመሬ አምለሶም፡ ለገብአ ጅነ ነብረ 
ለአነብት እት ሀለ እግሉ ለተትሐዜ 
ሙነት ካፍየት ብነ። ለነአፈርዮ 
ብቀል እግል አጀኒትነ ካፊቱ። እብ 
ቀሊል ለልትረከብ ክም ከረ ድንሽ 
ጥዑም፡ ድበ ወብዕድ እብ ብዝሔ 
እግል ልፍሬ ልትከደም ሀለ። ሕነ 
ነበሪት ካፊ ሰበት ብነ ምን ካርጅ 
ለነኣቴቡ ምስምሰ አለብነ። ዕልም 
መብረሀት ምን ገብአ ውዛረት ሐርስ 
እብ ገበይ ኤምረት ዐቦት መንበሮ 
ዕልም ገቢል ለወቅል በራምጅ 
እንዴ ነዝመት አፍሃም ወአትፋዘዕ 
እግል ተአተላዮ ወተአደቅቦቱ እት 
ልብል ሸርሐ። እንዴ አትለ፡ ጀለ 
ዐቦት ወስን አጀኒትነ ለውዛረት 
መጦር ውዛረት ዓፍየት ክም 
ትበጥር ወእብ መቅርሕ ክም 
ትከድም አከደ።   

እተ መናሰበት፡ ልዋም ተክሌ 
ለትበሀል እም ተጅርበተ ሓኬት፡ 
ከትቤ “አነ ወለት ብክር እግል እምዬ 
ወአቡዬ አነ። እምዬ ሽቅል ትፈረር 
ሰበት ዐለት አወል እግል ተአጥቤኒ 
ወክድ ካፊ ኢረክበት ወሐርመ 
ሕቼ አጊድ ሰበት ተሐነንት እቼ 
አጊድ እግል ተአጽብረኒ ትቀሰበት። 
ሰኒ ምን ኢጠቤኪ ሰቂመቲት ዐልኪ 
ወብዙሕ ተሐሚ እቼ ነበርኪ 
ትብለኒ ዐለት። ለሐቆዬ ትዋለደው 
ላቱ በክቶም ሰነ። እምዬ አምረ 
እብ ክሱስ አሀምየት ሐሊብ እም 
ወወሱክ ነብረ ለተትግነዐ መልህየት 
ሰበት ታሌት ምን ጥብ እሞም 
ረወው ወነብረ ሰኔት ትመወነው። 
ፍንጌሆም ወፍንጌዬ አዜመ እት 
ነፍስ ምን ገብእ ወብጥረት ፈርግ 
ርኡይ ሀለ። 

ዲብ ገጽ 2 ልተላሌ...ዲብ ገጽ 2 ልተላሌ...

ምስትንክር ሄራር ሰባተት!

መህረጃን ኤረትርየ 2023መህረጃን ኤረትርየ 2023

ስወር

ሸባብሸባብ
ሕዱግ ስሌማን

ዶ/ር ዑመር ዑስማንዶ/ር ዑመር ዑስማን

ዓበዮት ቅድረት መባልስ/ህግየ
ናይ ህግየ መቅደረትከ እብ ብዞሕ 

አግቡይ እግል ተዓብየ ትቀድር። 
ሓጃት ወመጃላት እንሸረሖም 
እት ህሌነ  እብ ብዞሕ አብሳር ቱ 
ለእንቀድሞም። እግል ጋራት ህዬ 
እብ አብሳር ትሸረሖም እት ህሌከ 
ዝያድ ወዴሕ ወልትሐሬ። 

ሐቴ ምን አክሬዕ ናይ ሸሬሕ 
መቅደረት “ራታዐት” ሀለዮት 
ቱ። ፍክርከ እብ ዋዴሕ ወሐጪር 
ከሊማት ቀደሞት: በደል በክት 
ረከብኮ እንዴ ትቤ: ረያም 
ወለተሐባለከት ገበይ  ትትነፈዕ: 
ርትዕት: ሐጫር ወዋድሐት ገበይ 
ምስለ ልትሐዜ ለህለ ጋር እንዴ 
አትጻበጥከ ቀደሞት ምህም ቱ። 
ጀሀት ርእየትከ እግል ተአፍህም 
እትለ ተሐዜ እቱ ወቅት እብ ሑድ 
ከሊማት አው ለኢትደገም መሰል 
መትነፈዖት ናይ አማን መቅደረት 
መባልስ ክም ብከ ለአርኤ።

ሰሮም አንፋር ልትሃገው አው 
ልትሃጀኮ እት ህለው: እዘም ምኑ 
እግል ትትሃጌ እግል  ትትስማዖመ 
ከማን በክት ኢለሀይቡከ። እግል 
ሰሮም አንፋር ሐጫር ህግየ “ሐቴ 
አው ክልኤ” ከሊማት እግል ትግባእ 
ትቀድር። ሐጪር ወዋዴሕ መባልስ/
ህግየ በደለ አለቡ። አንፋርመ እግል 
ልስምዑከ ልትሀገኖ። ብዕድመ 
መቅደረት መባልስ ክም አክላቅ 
ሰኒ ልትሐሰብ። ብዕድ ለጠባዬዕ 
ናይ አዳም ልትፈናቴ እግል ልግባእ 
ቀድር: ሐጪር ወራቴዕ ህግየ ለኪን 
እግል ክሉ ዋዴሕ ቱ። እብ ዝያድ 
እግል አንፋር ተአፍህሞም እት 
ህሌከ ህግየ ናይለ አብዛሕካሁ እንዴ 
ኢገብእ  እብ ሐጪር ከሊማት 

መንፈዐት እብ በርናምጅ ጊሰት እግል ደረሰ
ቶማስ ካርለይ ለልትበሀል ዓልም: “እምበል በርናምጅ ለገይስ ነፈር ክም 

ሰዋግ ለአለበ ጀልበት ሳክት ቱ” ልብል። እብ በርናምጅ ሐቆ ኢግስነ ምስለ 
መጸአ ሸማል ጊሰት ኣከረቱ  በዲ ተ። ከክም ደረሰ እት ወቅት ዕርፍ እትለ 
ህሌነ እቱ ወቅት፡ እብ መተአየስ ስታት እንዴ አፍገርነ ሐፊዝ፡ እትለ ሐልፈት  
ሰነት ሰኒ ለኢጸበጥናሀን አርስ ሰኒ እግል ንፍሀም ደጊም ምህም ቱ። አውመ 
ናይለ ምጽእ ሰነት አው  ፈሰል ክትብ እዴ ሐዜነ እግል ንሕፈዝ ጀረቦት 
ናይለ ትመጽእ ህሌት ሰነት አርእሶታት እግል ሰኒ ንፍሀም ወኢለሐድስ እትነ 
ሰዴነ። ከአፍገሮት በርናምጅ እት ሐፊዝ ምህም ሰበት ገበአት እለ ለከስስ 
አርእስ እንዴ ተለ ልትቀደመ።

ሰኒ እግል ንሕፈዝ: ናይ ሕፍዝ ወቅት ወአካን እግል ንፈንቴ ላዝም ቱ። 
ናይ ሕፍዝ ጀድወል እግል ለሀሌ እግልነ ወእቡ እግል ኒጊስ ብነ። ናይ ሕፍዝ 
በርናምጅ ሀለዮት ምን ናይ በረ ጨቅት ለአድሕነነ ወወቅትናመ እብ ዋጅብ 
ንትነፈዕ እቡ። እምበልሁመ ናይ ሕፍዝ ወቅት ሀለዮት ምስል መልህያምነ 

ምን ለኢለአትሐዜ መትመሻይ ለሐፍዘነ።
በርናምጃት አፍገሮት ቀሊል ቱ። ለከብደ እበ ለአፍገርናሁ በርናምጅ 

እግል ቲጊስ መትሰባል ቱ። ክል ወቅት በርናምጃት እምበል ዐመል ተርጀመት 
አለቦም። ሰበት እሊ እበ ለአፍገርናሁ በርናምጅ እግል ኒጊስ ምስል ነፍስነ 
ገለድ እግል ንእቴ ወጅብ። እብ ዋጅብ እግል ንውደዮም ሐቆ ቀደርነ እግል 
ነፍስነ ነጣቄዕ እግለ። ሸረፍ ወእሕትራም ሰበት ለአስትህለ። እብ ኢክቡት 
መሻክል ሐቆ ኢወዴናሁ ላኪን ነፍስነ እግል ነሐዝር ወጅብ።

ወቅት አክልሕድ ክም ውሒዝ ቱ። ሐቴ ዶል ሐቆ ሐልፈ እግል ትብለሱ 
ለልትቀደር ኢኮን። ሰበት እሊ እግል ንትዐወት ንየት ሐቆ ብነ: ክል ምዕል 
እብ ዋጅብ እግል ንትነፈዕ እቡ ብነ። ሰበቡ ጀሜዕ ናይለ ክል ምዕል እት 
ሕፍዝ ለነሓልፈን ሳዖታት: ዲብ እምተሓን እግል ንትዐወት ወኢንትዐወት 

ለወድየ አግደ ህተን ሰበት ገብአየ። ወቅትነ እብ ዋጅብ እንዴ ነዘምነ: እግል 
ንድረስ: ንሕፈዝ: ንተልሄ ወንሽቄ ሐቆ ቀደርነ ምን ዐውቴ ለከረዐነ አለቡ።

ሐንገልነ እት ሐጪር ወቅት ብዞሕ ሓጃት እግል ልጸጥ ሰበት ኢቀድር: 
በደል እምተሓን ክም ተመ ወድራሰት አንበተት ነሐፍዝ፡ ወክሉ ሐቴ ዶል 
እግል ንሕፈዙ እንጀርብ እት ወቅት ዕርፍ ከረም ወምነ መድረሰት ለአንበትነ 
እተ አምዕል እብ በርናምጅ እንዴ ኢልተአከብ እግል ንሕፍዙ ብነ። እት ክል 
ምዕል ለነሐፍዙ: ምስል ደረጀት ምህሮነ ወለነሐፍዘ ሕሰት እግል ልትጻበጥ 
ወጅብ። እት ሓምሳይ ፈስል ነሐፍዘን ለዐለነ ሳዖታት፡ እት ሱሳይ አበደን 
ኢከፍያነ። ሳድሳይ ፈስል ዝያድ ሕፍዝ ወአክትበት ቅረአት ሰበት ለአትሐዝዩ 
ወላመ ናይ አድረሶት ህግየ እንግሊዝ ሌጠ እብ ግብአተ እብ ከአፎ ትትሃጌ 
ወእንግሊዝ ትቀድር ምህም ቱ። ሐዳይስ ከሊማት እንግሊዝ እንዴ ሐፈዝከ 
እግል ትትሃጌ መትላማድ ለአትሐዜከ። ክምሰልሁመ እት ፍንጌ ሳድሳይ 
ወሳምናይ: ዓስራይ ወዐስር ሐቴመ ዐቢ ፈርግ ናይ ሕፍዝ ሀለ።

እግል ትአፍህሞም ቀዲር ቱ። 
ብዞሕ  ዕንክሊል ብህለት 

ኢለአትሐዜ። ወክም ገበይ መባልስ 
ወህግየ እግል ልትድረስ ለሐዜ 
ለህለ: እግል እለ አማን መትዘካር 
ወኢመትረሰዖት ለአትሐዜ። ምስል 
አንፋር እትለ ትትሃጌ እቱ ወቅት 
ለለሀይቡካቱ እንትባህ ረዪም 
ለጸኔሕ ኢኮን። እግለ ሐጪር 
ወቅት ለጸኔሕ እንትባህ እብ ከአፎ 

ትትነፈዕ እቡ ኣመሮት ምህም ቱ። 
እብ ፍንቱይ ተአነብት እት ህሌከ 
ለትትነፈዕ እቦም ከሊማት እግል 
ትትሓፈዝ እቶም ለአትሐዜ። ሰሩ 
አውቃት እግል ተአትሓጨር እት 
ትብል ለኢትትሃጌ እቱ ወቅት ህለ። 
ህግያከ አዳም ለኢልፍህመ እቱ 
ወቅት ባህለት ቱ።

ሰሮም አንፋር እግል እሊ 
ኢራቴዕ ሐጪር መባልስ “ህግያከ 
ቅርጭ ቅርጭ” ትብል ህሌት 
እት ልብሎ ለሸረሕዉ ቱ። ዶል 
ትትሃጌ: መትሄግያይ: ሌፍ ብህላይ 
አው ህጁር ነስኡከ። ከሊማትከ 
ሐጪር ሐቆ ገበአ ህዬ ልጉም ሰበት 

እት ክለን ድወል እድንየ 
ለልትረከብ ፓስፖርትታት ወለህለ 
እሉ ሓባር እንትብሃም እሉ 
እንትም ገብእ? እት አምዕላይ 
መንበሮነ ለነትነፈዕ እቡ አንፋር 
ንግባእ መእብ ሰወር ለእንርእዩ 
ፓስፖርቲታት ሕብሩ ምን አርባዕ 
ሕብር ኢለሐልፍ። ክለን ድወል 
እድንየ ለልትነፈዐ እቡ ሓባር 
ቀይሕ፡ ጸሊም፡ አክደር ወሊኒ ተን። 

ልግባእ ደአም እግል ሚ 
ምን እለን ሓባር ወበረ፡ ለሕብሩ 
ፓስፖርት ኢሀለ ለልብል ሰአል 
ምህም ቱ። እብ ፍንቱይ ጸዕደ 
አው ብጫ ሕብር ለቡ ፓስፖርት 
እግል ኢትትነፈዕ ለመኔዕ ሰበብ 
ዋዴሕ  ኢኮን። የምክን እሎም 
ሓባር ርስሐት ሰበት ኢልትጻወሮ 
ወእድንያይ ቀዋኒን እግል 
አትመሞት ገብእ።

ድወል እድንየ እግል እለን 
አርበዕ ሓባር ሌጠ እግል ልትነፈዐ 
ለጀብርን ብዕድ ቀዋኒን ህለ። 
እግል መሰል ለገብአ ፓስፖርት 
ሕብሩ እብለ ኢከስስ፡ ለፓስፖርት 
ለልትሸቄ ምኑ ዐፍሽ እብ ቀሊል 
ለኢልትዐጸፍ፡ ለኢልትቀማጠጥ 
ወለኢልትሳጠር እግል ልግባእ ቡ 
ልብል። 

ብዕድ ውቅል ቅድረት ጋብሆት 

ልብሉከ ምግባይት ገበይ መተላይ 
ለአትሐዜ።

ሰበት እሊ እንዴ ኢተአውሕድ 
ወእንዴ ኢተአበዜሕ እብ ዋዴሕ 
ተሃጌ ተ ለገበይ! ናይለ ምስልከ 
ልትሃጌ ለህለ ነፈር//አንፋር ሽዑሩ 
እግል ትፍሀም ቀድርከ ምን ገብእ: 
እት ክም እለ ሓለት ኢተአቴ። 
እብ ፍንቱይ ህግያከ እት ተሐጭር 
ወኢመፋሀመት ተአቴ ለህሌከ 

ዶል መስለከ: ወቅት ብዕድ እግል 
ትራከብ ወትትፈሀም ምን ተሐሬ 
ወትዋፍቅ ሰኒ ቱ።

ወላድ አዳም ሐቃእቅ ቶም 
እግል ልትባደሎ ለልትበነው። 
ክእኒ ሰበት ገበአ ዔማት ናይ ክል 
ምን አፍከ ለፈግር መባልስ እግል 
ለኣምሮ ጀርቦ። ምን ወድ አዳም 
ወለዐል እግል ሐቂቀት እግል 
ልፍሀም ለቀድር መክልሉቅ ለሀሌ 
ገብእ?

ናይ መባልስ መቅደረከ ዓበዮት: 
ገበይ መባልስከ ሌጠ እንዴ ኢገብእ: 
ምን ቤለ ቤለው እግል ትድሐንመ 
ተረቱ ቀላል ኢኮን። 

ሓባር  ፓስፖርት ወመሳጢሩ
በርሀት ጸሓይ፡ ለአት፡ ውቅል 
ሐፋነት ወኬሚካል እግል ልክሀል 
ዶል ገብእ ሌጣ ቱ እት እድንየ 
ከብቴ ለረክብ። እብ አሳስ እለን 
እት ለዐል ለሰሜናሀን ንቃጥ ምን 
እለን አርባዕ ምህም ሓባር ወበረ 
ሕብር ለቡ ፓስፖርት እት ዐለም 
ኢሀለ ወእብ እድንያይ ቀዋኒኒንመ 
ምኖዕ ቱ። 

ምን እሎም ሓባር በረ 
ፓስፖርት ህላመ ምን ገብእ፡ ምን 
እት ጅወት ዐድ ለገብእ ሰፈርያት 
ጀው ወብዕድ ከዳማት እግል ለሀብ 
ኢቀድር ወእት ለትፈናተየ ድወል 
እድንየ እግል ለኣቴከ ወለአፍግረከ 
ኢቀድር።

እብ ዕሙማይ ጸሊም ለሕብሩ 
ፓስፖርት እብ ለትፈናተ 
አስባብ ምንለ ለሳድፍ ርስሐት 
እግል ልትጻወር ሰበት ቀድር 
ወግርመቱመ ሰኔት ወእት ክል 
ወክድ ነዲፍ እንዴ መስለ ሰበት 
ልትረኤ እግል ልትሐሬ ቀድር።  
እብ ብዕድ እንክር ሰሮም ሓባር 
ፓስፖርትታት ምስል ተአሪክ 
ወዓዳት ገባይል መትጻባጥ ሰበት 
ቡ ልትሐሬ።

ናይ ግዳም ሕብሩ አክደር 
ላቱ ፓስፖርት እት ድወል 
ዐረብ እብ ብዝሔ ለልትረከብ 

እት ገብእ፡ ቀዬሕ ላቱ ሕብር 
ለቦም ፓስፖርትታት እት ድወል 
ውሕደት አሮበ ሕሩያም ቶም። 
እብ ተውሳክ ሊኒ ሕብር ለቡ 
ፓስፖርት እት ደውለት ህንድ 
ለትለመደ ክምቱ ልትሸረሕ። 
ክም መሰል ምን እንነስእ ምን 
እሎም ሓባር በረ፡ ብዕድ ሕብር 
ወለ አልፍ ዶል ምስል ነባሪ፡ 
ዲን፡ ለመድ፡ ዓዳት ወለመስሉ 
መትጻባት ለቡ ሕብር ምን ለሀሌ 
ወለ ደወለት ምንመ ተሐርዩ፡ 
እት ከርሰ ወጠኖም እምበል ምን 
ወአስክ ብዕድ ድወል ለገብእ 
ሰፈርያት እቱ እግል ትትነፈዕ እቡ 
ኢትቀድር።

ዩስፍ እድሪስ አሚር

ተበሰም

ሰር ላሊ ክም ገበአ ደደፍ 
ምነ ቁርፈት ሑሁ እንዴ ፈግረ። 
እተ ቁርፈቱ ክም አተ በለሊቱ 
እት ለአትፋግር ሀገጊትለ ካህን 
ልትፋቀድ ዐለ። እት አሰሩ ህዬ 
ለነሃርለ ክርበት ለእምበል ጋር 
ወስልሐት ሓለፈየ ሰበት ፈቅደ 
ንየቱ ሐጭረት ወሰኒ ተአሰፈ። 
እተ ምስካቡ እግል ለአክርር 
እት ልትዳሌ ለባብ እብ ምልሃሁ 
እት ልትከርከሕ ሰምዐዩ። እግለ 
መከርከሓይ እግል ልእቴ እጃዘት 
ሀበዩ። ዛየ ሹቅልት እት እንተ 
አቴት ከትሰአለቱ፦

- ምን ስካብከ ሀረስኮከ?
- ላላ ይመ። አስክ እለ ሳክብ 

ይዐልኮ። እንሻለ ኬር ደሐንቱ።

ለእሲት ገሌ እግል ቲበሉ 
ሐዜት። ምናተ ንሳለ ሰበት ተዐቀደ፡ 
አሰረ እግል ልግበእ እሻረት ሀበቱ። 
ሹቁል እት እንቱ አስክለ መስከበ 
በጽሕ ታለየ። እበ ጭብዕተ 
ሸንከትለ ምድር ሐበረቱ። ምን 
አቅመተ ጃሙርከ ክመ እብ ኮናት 
ለትደመዐ እት መስል እተ ምድር 
ምዱድ እት እንቱ ረአዩ። ሰኒ ሰበት 
ደንገጸ ወነፍሱ መትመላክ እሉ 
ሰበት አቤት እብ ክርን ውቅል፦

- ጃሙርከ! ጃሙርከ! ይመ ሚ 
ጀሬት ዲቡ? ቤለየ።

ለእሲት እብ ክርን ሕንቅት፦

- ደደፍ ሰብር ለሀበከ፡ ሰብር 
ለሀበከ ወልዬ፣

ልቡ ምነ አካነቱ ለትከርሰ 
መስለ ዲቡ። አስክለ ምን ልቡ 
ለፈትዩ እብ ፈርሐት እት ልትሳረር 
ወእት ልትገንቤ ልትከበቱ ለዐለ 
ከልቡ እንዴ ደነ። እተ ዔጻቱ ምን 
ጠባጠበዩ ሐረከትመ ወዲ አበ። 
እበ ክልኤ ዕንቱ እሱፋት እት 
እንተን አስክ ዋልዳይቱ አቅመተ 
ከትሰአለየ፦

- ሃሉቱ ይመ ወሚ ጀሬት 
ዲቡ?

-  ኤማን ውዴ ደደፍ ወልዬ። 
አርወሐቱ ትፈግር ህሌት፣

ለመንደላይ እለ ለተአፈርህ 
ዛዐት ክም ሰምዐ እሕትጃጅ እት 
ወዴ፦ 

- ሚ ረክበቱ? አሰቡሕ ክመ 
በዲሩ ኢትከበቴኒ፣

- ክም በዲሩ ይዐለ ገደ እምካቱ። 
ምናት ለርእየትከ ተ ገብእ እግል 
ዶሉ መጺጸቱ አትረሰዐቱ። ደደፍ 
ወልዬ ለከልብ ገንደበ ወአያም ቡ 
ግድም እግል ልትሳረሕ ክምሰልቱ 
ባይን እቱ ዐለ።

ደደፍ ሰኒ ሐዝነ ወዲብለ ፈትዩ 
መለሀዩ እንዴ ትወለበ ሰኒ እሱፍ 
እት እንቱ እተ እዝኑ ሐሸክሸከ 
እሉ፦

- ጃሙርከ፡ ትሰምዐኒ ህሌከ? 
ጃሙርከ!

ለፈታዩ ከልብ እብ ሒለት ረአሱ 
እንዴ ሀረሰ፡ እበ ሐቴመ ልርእየ 
ለይዐለየ ዕንቴታቱ እግለ መንባሁ 
አቅመተ። ናይ ደንጎበ ሳርሐዩ 
ከእተ ክቡድ ስካቡ ትሸመመ፣ 

• ሐቴ እሲት እግለ ሸበንከላይ ወልደ፡ ድግምለ ህግየ ዋልዳይቱ 
ሰሜዕ ለይዐለ ብጎዕ፡ ወሐር ምን ዐድ ክም አሬመ ድራር ከራይ ለገብአ 
እንዴ ዳገመት እሉ፡ ክምእነ እት ትብል ትሰአለቱ፣ “አዜ ህግየ ዋልዳይቱ 
ለኢሰሜዕ ብጎዕ ሚ ክም ጀሬት እቱ ኣመርከ ማሚ … ?” ቴለቱ። ህቱ 
ህዬ፣ “ሰኒ ኣመርኮ፡ ከራይ 
ሌጠ በልዐቱ” ቤለየ። ህተ 
ህዬ፣ “ሰኒ ህታታ፡ እለ ህዬ 
ህቱ ህግየ ዋልዳይቱ ሰበት 
ኢሰምዐ ሌጣ ቱ ለጸብጠ 
ቱ” ቴለቱ። ለጀነ እተ ዶሉ፣ 
“ህግየ እሙ ለሰሜዕ ብጎዕ 
ህዬ ሕነ እንበልዑ፡ ህታተ 
መኢኮን ይመ … ?” ቤለየ 
ንብለኩም።

ልባብ
እት እዴከ ለሀለ ደሀብ ቀሸብ ቱ!

ዎሮት መንደላይ ክም እለ እት ልብል ዳገመ፡ በጼሕ እትለ ዐልኮ እቱ 
ወቅት ምን ዐድ ሰኒ አረይም ወድንጉር እት አነ አቀብል ዐልኮ፡ እሊ ህዬ 
እግል ዋልዳይትዬ ሰኒ ሻቅለ ወለአትቀጽበ ነብረ። ለሰበብ ህዬ አነ ዲብ ቤት 
ይእበሌዕ፡ ወአስክ ሰር አደሐ ዲብ ስካብ ሓልፉ ወላሊ እምዬ ክም ሰክበት 
ሰኒ እኩር ዲብ አነ ዐይር ሰበት ዐልኮ ቱ። ህተ ህዬ እግል እለ ምሽክለትዬ 
ሐል ሰበት ሰአነት እለ፡ እት ደንጎበ ክል ዶል ወረገቲት እንዴ ከትበት 
እትለ አፍለ ተላጀት ተሀንጦጥለ እግልዬ ከትሰክብ ዐለት። ለወረገት አካን 
ልድራርዬ ብዲበ፡ ነውዕየቱ ወእብ ከፎ ገበይ ክም ትሸቀ ተሐብረኒ ዲበ 
ዐለት። ምስል ወቅት እለ ልእከት እለ ሰኒ ሰበት ትጠወረት፡ እምበል እሊ 
ለዐል ለትዘከረ ሐብሬ ብዕድ ክምለ ርሱሕ በለሊት ለልትከሬ ዲበ አካን፡ 
ወአትፋቀዶት ሰኒ አሀምየት ለቦም መዋዒድ እት ከምክም መጸት። ወእብለ 
ገበይ እለ ዘመን ብጽሒናዬ እግል መደት ረያም አተላለ። ሐቴ ላሊ ሰኒ 
እኩር ዲብ አነ ዒርኮ፡ ለልምድት ርሳለትዬ ዲብለ አፍለ ተላጀት እት 
ተሀንጦጥል ጸንሐተኒ፡ እለ ምሴት እለ ለቅርአተ ተሀኬኮ ምነ፡ ወእባዬ እት 
ስካብዬ አቴኮ፡ ምድር ክም ጸብሐ አመተ አለብዬ አቡዬ ዕንታቱ አናቤዕ 
እት ጃምም ምን ስካብዬ ሀረሴኒ። ዋልዳይትዬ ትረሐመት..!! እሊ ከበር እሊ 
አክል አዪ አምጸጼኒ መስለኩም? አስክ እንቀብረ ወረቢ ልርሐም ንትከበት 
አስበርኮ፡ ምድር ክም መሰ ሰኒ እሱፍ እት አነ ወልብዬ ምን ክትር ሐዘን 
እት ልትመጨር ምንዬ ቤት ዐቅበልኮ። ዲብለ ዐራትዬ እብ ምንቅራርዬ 
ትለከፍኮ፡ መደት እንዴ ይእወዴ አመተ አለቡ ምነ ምትክራርዬ ብት እብ 
ቅንጸት ወዴኮ፡ ለእትለ አፍለ ተላጀት ተሀንጦጥል ለዐለት ወእብ ሰበብ 
ህኮትቼ ማሌ ምሴት እንዴ ይእቀርአ ለሰከብኮ ርሳለት እምዬ ፈቀድኮ። 
እብ ሸፋግ አስክለ ከሺነት አተጀህኮ፡ ለወረቀት ምንለ ምህንጡጣለ ነዘዕክወ 
ከቀረእክወ። እለ ዶል እለ ቅያስ ለአለቡ አሰፍ ወሬኒ። ለርሳለት ክም በዲረ 
አዋምር ወተዕሊማት ወምክር ኢኮን ጻብጠት ለዐለት፡ ዎሮት ጋር ሌጠ 
ክቱብ እተ ዐለ፣ “ገሮብዬ ሰኒ ለሐመኒ ሀለ፡ ዶል ለእለ ትመጽእተ ሀርሰኒ 
ሕክምነ እግል ትንሰአኒ” ትብል ዐለት።

እብ ክርን ደዒፈት ጠርዕ ሰበት 
ዐለ። ከም መረት ነቅመዩ። ምናተ 
ሰምዑ አበ። እሊ ፈታዩ ወመለሀዩ 
መፋገረትለ አርወሕ ትከብድ እቱ 
ለህሌት መስለዩ። እት ለሀልክብ 
ወአፉሁ እት ለአግህጽ ወእት 
ልትደበእ ረአዩ። ሐቆ እለ ለገሮቡ 
እግል መደቲት ለርዐዴ እንዴ ዐለ 
እግል ዲመ ደማይን ሰክበ። እብ 
ክለ ሒለቱ ጃሙርከ እት ልብል 
ትላከዩ። ምናተ ለክርንቱ ቃሎት 
ሌጠ እንዴ ገበአት ተርፈት። ምንመ 
እት ዐስከርየት ትበገሰ እግል ሰልፍ 
ዶሉ ዕንታቱ እብ አናብዕ ጀርበብ 
ቤለ። ወእግለ መለሀየ ንእሹ 
ወፈታይ ዘመን ሸባቡ እብ ብካይ 
ሲቅ እት ልብል ሳርሐዩ።

እሙ እበ ክልኤ እዴሀ እንዴ 
ሀረሰቱ አናብዑ ማሰሰት ምኑ። 
ወእተ ጀፈረ እንዴ አትገሴቱ 
አትሓጠረቱ። ምናተ እተ ላሊ ለሀ 
ለአፉ እምበል እለ ዛዐቲት እለ 
ሐቴመ ኢበልሰ፦ “ይመ እንዴ 
ተሐነጠ ከዲብ ሰንዱቅ እንዴ ገብአ 
እተ ጅኔነት ለምስል ንተልሄ እተ 
ዐልነ ዲበ ልትቀበር። ሐር አምዕል 
ለረቢ ልትላኬኒተ ምነ ዲብለ 
ቀብርዬ እግል ልንከስ ቱ” ቤለየ፣ 
ወለ አምዕል ለሐዚነት ለሀ እብለ 
አክተመት።

          
ደደፍ ዲብለ መድረሰት 

ለሐርብየት ሳድሳይት ወናይ 
ደንጎበ ሰነቱ አትመመ።

ለመድረሰት ለልምድት ሐፍለተ 
ለሰነት ሰነት ትወድየ ወለ ኸሪጂን 
ዲብለ ፍረቅ ለዐስከርየት እንዴ 
ኢልትወዝዖ ብድራታቶም ለቀድሞ 
ዲበ እለ ወዴት። ለአምዕል ለሀ - 
እለ መድረሰት ለዐባይ - ጸሓይ 
ፈርሐት በርሀት ዲበ። ወለ ከሌበ 
እበ በንዴራትለ ፍረቅ ለዐስከርየት 
ትሰራገ። ወለምድር ኩሉ እበ 
ሙሲቃት ለጥዑም ዲብ አሕድ 
ጪጭ ቤለ።

ቤባነ እንዴ ፈትሐት ጋሾታተ 
ምን አንስ ወተብዐት እክል 
ትትከበት ትዳሌት። ለጋሾታት 
ምነ ዙባጥ ወለ ሜርሐትለ ጄሽ 
ወለኽሪጂን ወለ ዐባዪ ሙወዘፊን 
ለትከወነ ዐለ።

ሰር አደሐ ክም ገበአ፡ ለዐባዪ 

ሰብ ሰልጠት እብለ ከሀነት ወለ 
ውዘራ እንዴ ትመረሐው ወእት 
ምግቦም ለቅዱስ ኾሚኒ እትሀለ 
መጸው። ላመ ዐባዪ ሜርሐትለ 
ጄሽ እበ ዐቢ ሜርሓይ አርቦ 
ዲብ ልትመረሖ፡ ወእምበሌሆመ 
ብዝሓም ምነ ሙወዘፊን ወኬትበት 
ወፈናኒን ዲብ ህለው ጎሮም፡ 
ክሎም ምስል እግለ በዐል ውቅልት 
ሕሽመት ዌርሳይ ዐራት አሚር 
ረዕኮፍ እግል ልትከበቶ  ትዳለው። 
አሚር ረዕኮፍ እት አካን በዐለ 
ጀላለት ዲብለ ሐፍለት እግል 
ልሻርክ መጽእ ዐለ።

ዶል ለአሚር ባክለ መድረሰት 
በጽሓተ ለዐባዪ ሰብለ ስልጠት 
አስክለ ባብለ መድረሰት እንዴ 
ጌሰው እት ቀበት ስፉፍ ናይለ ጄሽ 
እብ ብጣራቶም ልትጸበሮ ዐለው። 
ሐቆ መደቲት ዲብለ ጋድም 
ለርሒብ ቀደምለ መድረሰት ለዐለ 
መውክብ አሚር ረዕኮፍ ዐረባትለ 
ሐረስ ፈርዑን እት መርሑ 
መጽአ። አክራናትለ ሙሲቃት ሰኒ 
ወአማን ትወቀለ። ወለ አዳም ኩሉ 
ብጣራቱ እንዴ ገበአ እብ ስም 
ፈርዑን ወበዐለ ውቅልት ሕሽመት 
ዌርሳይ ዐራት አሚር ረዕኮፍ 
አትሳቀረ።

መውክብለ አሚር እተ ባብለ 
መድረሰት በጽሐ። ሙዲርለ 
መድረሰት ዲብ እዲሁ ምን ሐሪር 
ለትሸቄት ወእብ ደነብር ሰገን 
ለትሐሼት ፈርሽት ጻብጥ እት 
እንቱ እንዴ መጸ፡ እተ ምድር 
መደየ። በዐለ ውቅልት ሕሽመት 
አሚር ረዕኮፍ ምነ ዐረብየት ዲብለ 
ፈርሸት ትከረ። ምስለ አሚር በዐለ 
ውቅልት ሕሽመት ሕቱ አሚረት 
መሪ ሲ ዐንኽ፡ ወለሐዉ ኡመረ 
ረዕባውፍ ወሐርደፍ ወሐርሳድፍ 
ወካዕብ ወሰደደፍ ወኹፉ ኸዐፍ 
ወሑተ ወመራብ ዐለው።

ለዐባዪ ሰብለ ስልጠት እሕትራም 
እግለ አሚር ኩሎም ሐነግሎም 
አዳነነው። በዐለ ውቅልት ሕሽመት 
እበ ሮማይት ብጥረቱ ወለ ከራብ 
ቀጹ ወላመ ዕቢነ ሰኒ ወአማን ክም 
ልትፈቴ ወልትፈረህ እምሱሉ ዲብ 
እንቱ እበ ምግብለ አዳም እት 
ገናድል ቀጹ ቀደም አሴረረ። እብ 
መጦሩ፡ እብ አንክር ድማኑ ሕቱ 
አሚረት መሪ ሲ ዐንኽ ዐለት። እተ 

ተመህ ቀደር

ምግብ ምግሳዩ ጸብጠ። እብ አንክር 
ድማኑ ለአሚረት ወለ ኡመራ። 
ወእብ አንክር ገለቡ ኾሚኒ ወለ 
ውዘረ ወለ ሜርሐትለ ጄሽ ወዐባዪለ 
ሙወዘፊን ትጋሰው። ለአሚር ክም 

መጽአ ለስቅራታት በጥረ። ላመ 
ጋሾታት ዎሮት ከምግሳዩ ጸብጠ። 
ላመ ሐፍለት አስተብዴት። ስፋረት 
ዶል ትዘበጠት ለሙሲቃት ጪጭ 
ቤለ። ምነ እትጃህለ መሳክብለ 
ደረሰ ለልትኸረጆ ዐለው ዝባጥ 
እት አርበዕ ሰፍ እንዴ ገበአው እት 
መርሾ። ወሜርሓይለ ሙደርቢን 
ባንዴረትለ መድረሰት እንዴ ረፍዐ 
እት መረሖም ትረአው። ወእግል 
አወል መረቶም ልባስለ ዙባጥ 
ላብሳም ዐለው። በንጠሉን ሶታይ 
ወቀሚስ ቀይሕ ወጅኬተት ምን 
ቀርበት ወነን ሽቂት ለብሰው። ዶል 
ለጀፈረ ዐርሽ ለበዐ’ለ ውቅልት 
ሕሽመት ግሱይ እቱ ዐለ በጽሐው 
ተ። አስዩፎም እንዴ ሓረጠው 
ለአፈቹ ለዐል አስክ ሰመ ጋንሕ 
እት እንቱ እደዮም ማደደው እቡ። 
ለአሚር ብጣሩ እንዴ ገብአ ሰላም 
በልሰ እቶም።

ኣድም ሳልሕ

መድብኢ፡ መህረጃን ኤረትርየ ሰነት 2023

ሕሹማም ውዘረእ፡  ሕሹማም ውዘረእ፡  
ሓይሳም መስኡሊን ጀብሀት ሓይሳም መስኡሊን ጀብሀት 

ወውቁላም ቅያደት ዴሽ፡ ወውቁላም ቅያደት ዴሽ፡ 
አበው ወእማት ወክልኩም እት አበው ወእማት ወክልኩም እት 

መጃል ፈን ለክስኣም።መጃል ፈን ለክስኣም።
ናይ ሰማን ምዕል ከረም 

ለአትባረደቱ መህረጃን ናይር እንወዴ 
እንዴ አስመነ፡ እብ ሰላም ወዝክርያት 
ሰኒ እት ካቲመቱ ባጽሓም ህሌነ፡ 
አሰናይነ። ሀደፍ መህረጃን ኤረትርየ፡ 
ውሕደት፡ ፍቲ ወመዓወነት ሕድ 
ለአሳሱ ሕሹም ዓዳት ቆምያትነ እት 
ሐቴ ሐረት እንዴ ዐገልከ ለትአዳውር 
እተ መናሰበት እንዴ ከለቅከ፡ ደውለትነ 
‘ጀዚረት ሰላም’ ክም ተ እብ ፍዕል 
እግል አትኣማራቱ። ኤረትርየ ህዬ፡ 
ሒለተ ወግርመተ እት ብዝሔ ዐዋዲሀ 
ክም ቱ ዳምን አነ። ኩሎም እት ቀበት 
ዐድ ወካርጅ ለህለው መዋጥኒን፡ እለ 
እት ሐቴ ሐረት ክል-ሖል ለልትዛዮረ 
ሐውለየቶም፡ ዝያደት ፋሽ ወሐበን 
ክም ልትከደኖ ትወድዮም። 

ሓይሳም ወሓይሳት፡ሓይሳም ወሓይሳት፡
ወጠንያይ መህረጃነ፡ እምበለ 

ሐልፈየ ሰለስ ሰነት እብ ሰበብ አስሐባብ 
ገሽለት ኮቪድ-19 ለኢትዐየደ፡ ክል-
ሖል ክም ዓዳት ወጠን እንዴ ሰብቀ 
ልትዐየድ ሰበት ሀለ፡ አተላላዩ እበ 
ሔሰት እግል ነአድምን መስኡልየት 
ለአረፌዕ። እሊ መህረጃን፡ አክለ ዐባዪ 
ዓያድነ እንዴ ተዐለበ፡ እት ሐንቴሁመ 
እት ቀበት ሰነት ለእንወድዮም ነኣይሽ 
መህረጃናት እግል ነአውሼዕ እንሸቄ 
ህሌነ። መህረጃናት ለትፈናተ አርእሱ 
እንዴ ነዘመ፡ ክም መህረጃን ኣላት ቀዳም 
ወሙሲቀት፡ መህረጃን ነባሪ-ብሁል 
ወትልተል፡ መህረጃን ትልህያታት 
ዓዳት ወብዕድ ምን ሰልሰለስ ወሬሕ 
ለልሀሌ እቡ አብሳር እንዴ ቀፈርነ፡ 
መህረጃናት እት መስለሐት ወጠን 
ለሀለ እሉ ዶር እት ርሽመቱ ክም 
ለዐርግ እግል ንክደም ቱ። መጦሩመ፡ 
እብ ጃልያት ኤረትርየ እት ለትፈናተ 
ድወል ዐለም ለገብእ መህረጃናት፡ እብ 
ክሉ ጽበጡ ለልትደቀብ እበ አርደት 
እግል ነአጥፌሕመ ላዝም ገብእ።

ሓይሳም ወሓይሳት፡ ሓይሳም ወሓይሳት፡ 
እሊ ዲቡ አስመነ መህረጃን፡ ስስ 

ሰፊር ዘመዴ ተክሌሰፊር ዘመዴ ተክሌ

አሰይድ ሰለሙን ድራር

ወካይል ስስ አቃሊምነወካይል ስስ አቃሊምነ

ተቅሪርተቅሪርተቅሪር ተቅሪርተቅሪርተቅሪር

ዲብ ሐረት ኤክስፖ፡ “ምስትንክር ሄራር ሰባተት” ሐንቴለ ትብል 
ስቅራት፡ ምን ዮም 13 አስክ 20 ኦጎስት እግል ሳምን ለአተላለ መህረጃን 
ኤረትርየ፡ ለሐልፈት ሰንበት ዐባይ እብ ነያረት ተ’መ።

ለበርናምጅ እብ ዝክረት ሹሀደእ እት ለአነብት፡ “ፌስቲቫል ኤርትራ” 
ለትብል ሕላየት እብ ኦርዮን ሳልሕ ወመልህያሙ፡ ክም ትቀደመት፡ 
መፈወድ ዓዳት ወርያደት ሰፊር ዘመዴ ተክሌ፡ እለ ተሌ ከሊመት 
መድብኢ አስመዐ።  

ዐነዲ ቡ። መንበረት ሴዕ ለቆምየትነ 
ለወስፍ አብያት ቀዳም፡ ኣላት ሙሲቀት 
ቀዳም፡ ትልህየ ዓዳት ምስል ስስዒተ 
ወሙሲቀተ፡ ዕፌ እተይ አቃሊም፡ በሀል 
ዓዳት ብሁል (አፍ)፡ መንበረት ወነባሪሀ 
ከምክም። ለብዕድ ነሻጣት መህረጃ’ነ፡ 
እት ክሎሊት ናይ እለን ለሀደግናሀን 
ዐነዲ ቱ ለልትጣነብ። መህረጃን ዮም 
ዓመት፡ እብለን ቱ ምን ልብ ክል 
መዋጥን ለኢትበዴ ነያረት ለከደኔነ። 
ስስ ለአቅሊምናመ እትለን ዐነዲ እንዴ 
አተንከበው እብ ወጠንያይ ሽዑር 
ውቁል፡ ኩለ ለእለ ቦም ዝሕረት እት 
ከፋክፎ፡ መዓላት ውጁህ ለአርአውነ። 
ሐምዴ እት እቀድም እሎም ህዬ፡ ፋሽ 
ልትሰመዐኒ። 

ብዞሕ ወራታት ለዐለ ዲቡ 
መህረጃን 2023፡ ብዝሓት መአሰሳት 
ሕኩመት፡ ጀብሀት፡ መአሰሳት 
ብሕቶት፡ ኬትበት፡ ፈናኔን፡ ሴንዐት፡ 
ወጀሃት ብዕድ ለልአሻርክ ሰበት ቱ፡ 
እት ክል መጃሎም እበ ወደዉ ጸገም 
አገራም፡ ሐምዴ ዛይደት ትብጽሖም። 
እሊ እግል ልትዐወት ላሊ ወአምዕል 
ለከድመየ ዝያድ 15 ለገብአ ልጃንመ 
ነ’ሰርኩነ ነስር ርከቦ እብሎም። 
መህረጃን 2023፡ እብ ሰላም እግል 
ልትመም ለከደምኩም አንፋር መንገፎ 
ወጠን ወብዕዳት ጀሃትመ አሰናይ ፍሬ 
ሽቅልኩም ረኤኩም። እት ደንጎበ፡ ምን 
ቀበት ዐድ ወካርጅ እንዴ መጽአኩም፡ 
እበ ሕቡን ዐዋዲ ሕሽመት ወአደብ 
እት መህረጃን ዮም ዓመት ምን 
ሻረኩም፡ በርሀት ሰበት ሀብኩነ፡ በርሀት 
ዕንታት ርከቦ። 

እት ቀበት-ዐድ ወካርጅ ለገብእ እት ቀበት-ዐድ ወካርጅ ለገብእ 
መህረጃናትነ ልፍሬ!መህረጃናትነ ልፍሬ!

ዝክረት ዳይመት እግል ሹሀዳነ፡ ዝክረት ዳይመት እግል ሹሀዳነ፡ 
ዐውቴ እግል ገቢል!     ዐውቴ እግል ገቢል!            

ደርቡ ሕላየት ብሊን እብ ሳራ 
ተኽሌሰንበት ወሕላየት ናራ እብ 
ማሕሙድ አጋር፡ ደርብ ሕድ ክም 
ትቀደመየ፡ አሰይድ ሰለሙን ድራር 
ጭመም ተቅሪር ፈርያት መህረጃን 
ዮም ዓመት ቀደመ። አሰይድ ሰለሙን፡ 
ዮም ዓመት ኩለን ቆምያትነ እት ወክድ 
መዳሊት ሐጪር ሕኑያት ዲብ እንተን 
ለቀደመያሁ ጽበጥ፡ እግለ ምን ቀበት 
ዐድ ወካርጅ ለመጽአው መትፈርጀት 
ለረይሐ፡ ክምሰልሁመ እት ሰላመትለ 
ሳምን ተጀሞዕ ለከድመው አጅህዘት፡ 
ወለዲመ እብ ንዛሙ ለእሙር ቤጽሓይለ 
ሐውልየት ላቱ ገቢል ሐመደ። ህቱ 
እንዴ አትለ እተ ከሊመቱ፦

“ሕኩመት ኤረትርየ፡ እት ሜዳን 
ለአንበተቱ መህረጃን ወጠን፡ መዋጥኒነ 
እብ ወጠንየቶም፡ ሕሽሞታቶም ክም 
ለዐቅቦ እት ወዴ፡ እት ተጀሙዓቶም 
ትሸቄ ህሌት። ዎሮት ምነ በራምጅ 
አጽበጦት ወጠንየት ህዬ መህረጃን ቱ። 
እላ ተ ህዬ ዮም ዓመት፡ ለሰለስ ሰነት 
እብ ሰበብ ገሽለት ኮቪድ እትኩሩም 
ለዐለ መህረጃነ፡ እት ቀበት ዐድ 

ወካርጅ ክም ልተላሌ ወዴት። ዮም 
ዓመት ወጠንያይ መህረጃነ፡ ውቁላም 
መስኡሊን ሕኩመት፡ መስኡሊን 
ጀብሀት፡ ቅያደት ዴሽ፡ እንሰር 
ለመርከዞም ዲፕሎማስዪን፡ ዕዙማም ጋሸ 
ወምን ኩሉ አቃሊምነ ለመጽአው ኣላፍ 
መትዛይረት እተ ሐድረወ መናሰበት፡ 
እብ ነያረት ወዐውቴ ተምም ሀለ። 
አቃሊም፡ እግል መዳሊት ለትሀየበዮም 
ወቅት ሐጭረ እንዴ ኢልብሎ፡ ላሊ 
ወአምዕል እት ከድሞ እግል ቤጽሐት 
ለረይሐ ሐዲስ ጽበጥ ዲብ ቀደሞት 
እብ ክለ ሒለቶም ሰበት ሸቀው፡ ልጃን 
እት ሜመዮት ጽበጥ እብ ተአስትህል 
ሰበት ሸቀው፡ ሰብ መአሰሳት ወባዛር 

እግል ግርመተ መህረጃን ለልአትሐዜ 
ከደማት ምን ቀደመው፡ ኣላፍ ቤጽሐት 
ህዬ ኤረትርያይት ለባበት እበ እት 
ሻርኮ ወጠንየቶም እብ ፍዕል ሰበት 
አርአው፡ መህረጃን ዮም ዓመት ክም 
ረዬሕ ወደዉ። ዮም ዓመት ሐረት 
ኤክስፖ፡ ዝያድ 500 አልፍ ቤጽሐት 
ትትከበት ዲብ ህሌት፡ እሊ ዕልብ እሊ 
አጀኒት እት ሕሳብ ለኣተ ኢኮን። 

እት ቃዐት ሰለስ፡ ዐስር መአሰሳት 
ዕፌሀን ዲብ ቀድመ፡ እት ቃዐት ክልኤ፡ 
90 ኬትበት እብ ዕፌ አክትበት፡ 60 
ነፈር እብ ረስም፡ ወ21 ነፈር እብ ብስር 
እዴ፡ ሰማን ነፈር እብ አሽካል ረስም፡ 
ፈርያቶም እግል ዝቤ ቀደመው። ዮም 
ዓመት ፍንቲት ለዐለት ጋሪት፡ ረአይ 
ሸዐብ እት መህረጃን ለትከስስ ሐብሬ 
እብ ሸክል መቃበላት ሐየቦት ወወሰቆት 
ዐለት። 900 ለገብእ መቃበላት ህዬ 
ውሱቅ ሀለ። 

ምን ፍረቅ ዓዳት ዐባዪ 21 
ፍርቀት፡ ምን እለን ለ14 ፍረቅ 
ውዛረት ድፈዕ፡ ወሐምስ ፍርቀት 
ናይ መፈውድየት ዓዳት ወርያደት፡ 
ሐቴ ፍርቀት ምን ፖሊስ ወእብ 
ብሕታመ ሐቴ ፍርቀት ሻረከየ። ምን 
ፍረቅ ሸባብ ወደረሰ ህዬ፡ እት ሐንቴ 
መሕበር ሸባብ ወደረሰ ኤረትርየ 
አቃሊም ዐንሰበ ወምግብ ወውዛረት 

ተዕሊም ለሸቅየ 10 ፍርቀት ሻረከየ። 
እት ቂሾት አጀኒትመ 32 አንፋር ለበ 
ፍርቀት፡ ወሐምስ ፈናኔን ሻረከው። 
ፍረቅ ዓዳት ሸባብ ህዬ፡ እግል ሰልፍ 
ኢነቱ ምነ ለአርኤ ለሀለ እት ገብእ፡ 
ሰለስ ፍርቀት ዓዳት ቀዳም ወዘበናይት 
ሙሲቀት አርአየ። መርከዝ ተዕሊም 
ወብሑስ ደረሳመ፡ እብ ፍንቱይ እት 
አጀኒት እንዴ አተንከበ፡ እግል ሸዐብ 
ለሔሰ ፈርያት እት ሰቦዕ ቃዐት ምስል 
ዕሉም ሕያያም፡ ፊዝየእ ወኪምየእ 
ለልአትኣምር ምህዞታት ደረሰ 
ወጅግራሆም እት ቀድም፡ ውዛራት 
ርዝቅ በሐር ወሐርስ እምጽኣቱ ለዐለየ 
ፈርያት እት ለአትኣምር፡ ቤጽሐት 
እብ መጆብ ክቱብ ወቪድዮ እት 
ሞባይላቶም ክም ረኩቡ ወልትነፍዖቡ 
ገብአ፡” ዲብ ልብል እግለ 15 ዐባዪ 
ልጃን ለቀደመያሁ ጽበጥ እብ 
ሐትሐቴ ፈሰረ። 

ምን እንቡተት መትነፈዕ 
ኮምፕዩተራት አስክ ዕሉም ሮቦቲክስ 
ለልትመደድ ዕፌ ክድመት ዕሉም 
ቴክኖሎጂመ ትቀደመ። ልጅነት 
ቴክኒክ ወበርሀት ህዬ እት ሰቦዕ 
ስቴጅ፡ 128 ዕፌ ክም ልትቀደም 
ወዴት። ትልህያታት ሄሳት ላሊመ፡ 
ስስ ፍርቀት እት ሻርከ ዲቡ፡ ለሔሰ 
ሐልየት አርአየ። እት ዕፌ አርዛቅ፡ ስስ 
ለአቅሊም ደለ መሉከ ዝሕረት ኩለ 
ክም ትትዐፌ ወደው። 

“ነባሪ ወዓዳት ንዳቅ አብያትመ፡ 
እት ቀበቱ ክልኦት ዐባዪ ክፋላት 
ቡ። ናይ ሴዕ ለቆምየት አብያት ነባሪ 
ወምስሉ ለገይስ ሰርጎ ወዐዋዲ። ምን 

ኩሉ አካናት ወጠን ለትፈናተ ዓዳት 
ወነባሪ እት ሐቴ ሐረት ለሐየበ ክፋል 
መህረጃን ቱ። ለንዳቅ አብያት ዮም 
ዓመት፡ መብዝሑ ሐዲስ ወአትሓያስ 
ለገብአ እቱ ዐለ። አቅሊም ጋሽ-በርከ 
እብ ንዳቅ አብያት ናራ ወኩናማ፡ 
ግብለት በሐር ቀየሕ እት አምዕል ወሰር 
ናይ በሐር ወበር አርዛቅ አቅሊሞም 
ለብእተ ቤት ዓዳት አዳለዮቶም፡ 
ቅብለት በሐር ቀየሕ ንዳቅ አብያት 
ዐፈር ምን ቀዳሙ ዲብ አዜሁ እብ 

ተርቲብ አዳለዮቶም፡ ክምሰልሁመ 
አቅሊም ዐንሰበ፡ ለሐሶሴ ለሀለ ንዳቅ 
አብያት ቀዳም እብ አግቡይ ውጁህ 
ወቀደም እለ ለኢትረአ፡ አልቦ ቆምየት 
ትግሬ እብ አዳለዮቶም፡ እግል 
ልትሐመዶ ዲቡ ለቦም ጋራት ቱ” 
ወሰከ አሰይድ ሰለሙን ድራር። 

ሙሲቀት ቀዳሚት ወጥውር፡ 
ክል-ክልኦት አቅሊም ደርብ ሕድ 
እት ዎሮት መስረሕ አምዕሎም እንዴ 
ተሀየበቶም ዕፌሆም ዲብ ቀድሞ፡ 
እተ ብዕድ ወቅትመ ክል-ምዕል እት 
ሐረት ኤክስፖ ሐልየት፡ ተማሲል፡ 
ሙሲቀት ጥውር ወቀዳሚት ወአሽዓር 
ቀደመው። ጅግረ ነባሪ ብሁል (አፍ) 
እብ ሰቦዕ ሀገጊት ዐድነ በሀለት 
ናረ፡ ኩናማ፡ ሳሆ፡ ዐፈር፡ ብሊን፡ 
ትግሬ ወትግርኛ ትቀደመ። ብዳዌት 
ወረሻይደ ዮም ዓመት እት ጅግረ 
ዓዳት ብሁል ኢሻረከየ።  

ዲብ ሐልየት ዓዳት ወሙሲቀቱ፡ 
ዮም ዓመት ፍንቱይ አግቡይ ስስዒት 
ወሙሲቀት ለዐለ እቱ ፈርያት እብ 
አቃሊም መጽአ። ሕሩይ ወናይ 
አስል ለበብስ፡ ኣላት በርጅ ወስስዒት፡ 
ግድሎ ወሰርጎመ እትሊ ዕፌ ትረአ። 
ሐልየት ውጁህ እብ አክራን ግሩም 
ለቦም ፈናኔን ሐዳይስ ትሰመዐ። ንዙም 
ትንከር በራምጅ ወፍንቱይ ቀደሞት 
ትረአ ወእቱ ለሻረከው ፈናኔን 
ዝክርያት ወዐጀብ እት መትፈርጀቶም 
ሐድገው። አቃሊምነ ህዬ፡ እት ፍንጌሁ 
እበ ትርኤት ጅግረ ፈን ወንየት 
ውቅል ናይ መተልህየት፡ መህረጃን 
ዮም ዓመት ክም ገርም ወልትነወር 
ወደዉ።                    

ዮም ዓመት ለመጽአ ፈርያት ፈን 
ቀዳም፡ ሙሲቀት ቀዲመት ወዘበናይት፡ 
ንዳቅ አብያት፡ ቀወሺ አርዛቅ ጠቢዐት 
አቃሊም፡ ወፍረቅ ዓዳት ለወደዉ 
ጅግራታት ለከምክም ዐለ።

ኩሉ አቃሊም ዐድነ ህዬ፡ ናይ 
በር ወበሐር አርዛቁ እት ሐረት 
ኤክስፖ እንዴ አምጸአ፡ ኤረትርየ 
ዲብ ሐቴ ቂሾት ለጀምዐ፡ አቃሊም 
እንዴ ኢትገይሱ፡ ስካኑ ላተን ቆምያት፡ 
ርዝቁ፡ መካሪት ጂኦግራፍየቱ፡ ዓዳቱ 
ወሰዋልፉ እት ምግሳይከ ለትርኤ ዲበ 
ሳምን አስመነት። 

እተ ዓደት ደብእ፡ እብ ፍሬሰላም 
ተክሌዝጊ ለትቀደመት ‘በዐል ውዳይ’ 
ለትብል ሕላየት እብ ትግራይት፡ 
“ዓደይ ልበይ ምቕማጥኪ” እብ 
ሻብ መርሃዊ ተወልዴ፡ “ባንዴራይ” 
ለትብል ክልኦት ሕጻን ወክልኤ ወለት 
እብ ትግርኛ ለሐለወ ሕላየት ደርብ-
ሕድ እት ልትቀደመ፡ ለበርናምጅ እብ 
ሂበት ጀዋእዝ እግል ወካይል ናይለ 
ስስ አቅሊም ወነሺድ ወጠን ተመ። 

ከምነ ዶለ እተ ሖለ!ከምነ ዶለ እተ ሖለ!

ኣድም አብሐሪሽ

ደንደን ሜርሒት ሱፐር-ዲቪዝዮን ተአልበጠደንደን ሜርሒት ሱፐር-ዲቪዝዮን ተአልበጠ

ጅግራታት ኮበሪት እግር ሱፐር 
ድቪዝዮን ‘ኤ’ አቅሊም ምግብ፡ 
ሰነብት እተ ዐለ ትልህያታቱ፡ ፈሪቅ 
ደንደን ዲብ ልትዐወት፡ በሐር-
ቀየሕ ላኪን ንቅጠት ሰበት ትካፈለ፡ 
ተርቲብ ትቀያየረው።  

እሰልፍ ለተልሀው ዕዳጋሐሙስ 
ወሰምበል ቶም። እት 1ይ ሾት ጎል 
ለኢትረአ ዲበ ትልህየ ተዐሌመ 
ድኢኮን፡ ሐቆ ዕርፍ ላቱ፡ ፈሪቅ 
ሰገን ደርብ ሕድ ዲብ 49 ወ66 
ደቂቅ እብ ዳንኤል ንጉሴ ወሴም 
መብራህቱ ክልኦት ጎል ሰበት 
ኣተ፡ 2-0 ተዐወተ። እት ከጥ 
ህጁም ዶር ውቁል ለተልሀ ሄርሞን 
እስቲፋኖስ ምን ሰምበል ህዬ ለሔሰ 
መተልህያይ ትበሀለ። ወእብሊ 
ፈሪቅ ሰምበል ንቀጡ ዲብ 23 
ውቁሉ ሀለ። 

ምነ ሜርሓይ ፈሪቅ በሐር-
ቀየሕ፡ እብ ክልኤ ንቅጠት ድንጉር 
ወእት 2ይ ተርቲብ ለዐለ ደንደን፡ 

ምስለ ደርቡ ለዐለ አስመረ-ቢረ 
ተልሀ። ሻምፕዮን እግል ልንሰእ 
ነዌ ለሀለ ደንደን ህዬ፡ ቀደም 
ዕርፍ እብ ሳልሕ ስዑድ ጎል እንዴ 
ረክበው፡ 1-0 ዕርፍ ፈግረው። 

ግረ ዕርፍመ ደንደን፡ እብ 
ቢንያም መንግስትኣብ ጎል ሰበት 
ደግመው፡ ሕሳ’ለ ሜርሒት ሰኒ 
ሐጠጠዉ። ወእብሊ ደንደን፡ 2-0 
እንዴ ተዐወተ፡ ንቅጠቱ ዲብ 40 
ወቀለየ ከሽባብ በሐር-ቀየሕ ገብአ። 
አስመረ ቢራ ህዬ፡ ለእብ ንቅጠት 
ምስሉ ለዐለ አልተሕሪር ልትፈረጅ 
አምሰ። 

ለሰኒ ምህመት ትልህየ ፍንጌ 
በሐር-ቀየሕ ወአልተሕሪር ዐለት። 
በሐር-ቀየሕ ትልህየ መትጃግራዩ 
ደንደን እንዴ ረአ ሰበት አተ፡ 
ለትልህየ ዲብ መስለሐቱ እግል 
ለአውዕለ ምን ሰልፉ ትጠባጠበ። 
እብ ድዱ፡ አልተሕሪር እግል 
አስመረ ቢራ ሰበት ቀልበ፡ ለትልህየ 

ድቅብ መጃገረት ክም ተሀሌ ዲበ 
ትየቀነው። 

እት 2ይ ሾት ዲብ 57 ደቂቀት 
በሐር-ቅየሕ፡ ዮናታን ነጸረኣብ 
ለኣተዩ እሎም ጎል እቡ መርሐው። 
በሐር-ቀየሕ እግል ካልእ ጎል 
ሕንጉል እት ልብል ላኪን፡ ዲብ 
ኣክር 90 ደቂቀት አልተሕሪር እብ 
ዙቤር ዐብደልዐሊም ተዓደለዮም። 
ትልህየ ህዬ እብ ክፍለ ንቀጥ 
ተ’መት። ወእብሊ፡ ፈሪቅ ደንደን 
እብ 40 ንቅጠት ወ28 ጎል 
ሜርሒት እት ጸብጥ፡ በሐር-ቀየሕ 
እብ 40 ንቅጠት ወ20 ጎል ደርቡ 
ሀለ። 

እምበል እሊመ፡ ጅግራታት 
ኮበሪት እግር አዋልድ ትሉሉይ 
ዐለ። እሰልፍ በሪኽ ወሰምበል 
ልተልሀየ ዲብ ህለየ፡ አዋልድ 
ሰምበል እብ ሳምራዊት ክፍለዬሱስ 
ጎል ረክበየ ከቀልበየ። 

መረሐ ለህለየ አዋልድ ደንደን 
ምስል ገጀረት እተ ወደያሀ ትልህየ፡ 
ግረ ዕርፍ እተ ዐለ ወክድ፡ እብ 
ሄርሜላ እዮብ፡ ድያና ስቲፋኖስ 
ወፍትሓዊት ዮሀንስ ደርብ ሕድ 
ሰለስ ጎል ሰበት ኣተየ፡ 3-0 ቀልበየ። 
ተእሚናት ወሰገን እተ ወደያሀ 
ትልህያመ፡ አዋልድ ተእሚናት 
1-0 ዕዉታት ዐለየ። 

ወእብሊ ደንደን 28 ንቅጠት 
እንዴ አከእለለየ ሰልፋያት፡ 
ተእሚናት እብ 25 ንቅጠት 
ደርበን፡ወሰገን እብ 24 ንቅጠት 
3ይት ደረጀት ህለየ።

ከበር ሻምፕዮን አትሌቲክስ ዐለም

እት ሃንጋሪ ገብእ ለሀለ ሻምፕዮን እዲና 2023 እቱ ሻርክ ለሀለ 
ወጠንያይ ፈሪቅነ፡ ለሐልፈት ሰንበት ዐባይ እት ናይ 10 አልፍ ምትር 
ሰዐይ፡ እብ መርሃዊ መብራህቱ ሻረከ።  

እሊ ሰዐይ፡ ወድ ኬንየ ጆሽዋ ቼፕቴጌ እብ27 ደቂቀት ወ51 ካልኢት 
እት ልትዐወት ዲቡ፡ ወድ ኬንየ ዳንኤል ኢቤንዮ ወአቶብያይ ሰለሙን 
ባሬጋ ህዬ፡ ደርቡ አተው። ኤርትሪ መርሃዊ መብራህቱ ህዬ፡ እብ28 
ደቂቀት፡ 50 ካልኢት ወ62 ክፋል-ካልኢት 19ይ ደረጀት አተ። 

ቼፕቴጌ፡ ለሐልፈየ ክልኤ ጅግረ ሻምፕዮን ዐለም፡ እተንመ አወላይ 
ዕዉት ሰበት ዐለ፡ እብለ ናይ ዮም ዓመት ናይ 10 አልፍ ጅግረ ሰዐይ 
ሃትሪክ ሻቂ ሀለ፡ ሰበት እሊ እት ተእሪክ ሰዐይ 10 አልፍ ምትር፡ ደርብ 
ውላድ አቶብየ ሀይሌ ገብሬስላሴ ወቀነኔሰ በቀሌ፡ ክምሰልሁመ ወድ 
ብሪጣንየ መሐመድ ፈረሕ፡ ራብዓይ ርቱብ ሀለ። 

እትሊ እግል 19ይት ኢነቱ ገብእ ለሀለ ጅግረ ሰዐይ ዐለም እብ ስስ 
አትሌታት ሻርክ ለሀለ ፈሪቅ ኤረትርየ፡ እትለን አምዔላት ቅሩብ እብ 
ውላድ ወአዋልድ ዲብ ጅግረ መራቶን እግል ልእቴቱ። ኦሊምፒካይት 
ናዝሬት ወልዱ ወዶልሺ ተስፉ፡ እት ዮም 26 ኦጎስት እግል ልስዐያ ቱ። 
ጎይትኦም ክፍሌ፡ ዑቅቤ ክብሮም፡ ክምሰልሁመ ብርሃኔ ጸጋይ ወመርሃዊ 
ከሰቴ (ዎሮቶም ወሐስ)፡ እት ዮም 27 ኦጎስት እት መራቶን እግል ልስዐው 
ቱ። ሰርገል እግል አትሌታትነ!

ጅግራታት ርያደት መርከዝየት 
ክፈል-ዴሽ 84 ልተላሌ

እት ሜዳን ቤት-ገርጊስ ገብእ ዲበ ሀለ ጅግራታት ርያደት መርከዝየት 
ክፈል-ዴሽ 84፡ ለሐልፈት ሰንበት ንኢሽ ትሉሉይ ዐለ።

እብሊ ህዬ፡ እብ ኮበሪት እግር፡ ፈሪቅ ዕርዲ እብ ዮሴፍ አፍወርቂ 
ወተስፋሚካኤል ምስግና ለረክበዎም ክልኦት ሕዉዛም ጎል እቦም፡ ለምን 
ሐሰን ሃሮን ዎሮ ጎል ለረክበ ባኑና እግሉ 2እብ1 ቀልበዮም። 

እሊ ክእነ ዲብ ሀለ፡ እት ቮሊቦል’መ ፍረቅ ስኒት ወአ’ስሙድ ዉጅሃም 
ዐለው። ፈሪቅ ስኒት ህዬ እብ ርሒቡ 3-0 ክም ተዐወተ፡ ልጅነት ርያደት 
ናይለ ክፈል ዴሽ ተሐብር።

ስፐይን፡ ካስ ዐለም አንሳት ነስአትስፐይን፡ ካስ ዐለም አንሳት ነስአት

አውስትራልየ ወኒውዚላንድ 
ለትሐደረያሁ ካስ ዐለም አዋልድ 
ሰነት 2023፡ ለሐልፈ ሰነብት 

ስፐይን ለዐወተ ጎል ለኣቴት - ኦልገ ካርሞናስፐይን ለዐወተ ጎል ለኣቴት - ኦልገ ካርሞና

ስፐይን - ሻምፕዮን ካስ ዐለምስፐይን - ሻምፕዮን ካስ ዐለም

ፈሪቅ ስዊድን - 3ፈሪቅ ስዊድን - 3ይይ ደረጀት ደረጀት

እግል ሰልፋይት፡ ካልኣይት 
ወሳልሳይት ደረጃቱ፡ ትልህያታት 
ካቲመ ወደ።

ሰንበት ንኢሽ ንፍጌ 
መትሐድራይት አውስትራልየ 

ወስዊድን ለገብአት ትልህየ እግል 
ሳልሳይት ደረጀት፡ ስዊድን 2-0 
ቀልበየ ዲበ።

ለክሎም ፈተች ኮበሪት እግር 
ልታከወ ለዐለው ፍንጌለ ድቁባት 
ፍረቅ አዋልድ እንግሊዝ ወስፐይን 
ለገብአት ትልህየ ዐለት።

እሎም ክልኦት ፈሪቅ አዋልድ፡ 
እት ታሪኮም እግል ሰልፍ ኢነት 
ቶም ኦሮትከ ካስ እግል ርሑ 
እግል ልትሆገል ሜዳን ለትከረ። 

ድምረት 19 ፍሌንየት 
ለትለብስ ኦልገ ካርሞና እት 29ይት 
ደቂቀት፡ ቄትላይ ጎል እግል ፈሪቅ 
ስፐይን ኣቴት። አዋልድ ስፐይን 
ዲብ 66 ደቂቀትመ ሪጎሌ ረክበየ፡ 
ምናተ ዔቅባይት ጎል ለዐለት 
ወለት ኢንግላንድ ማሪ ኢልፕስ 
ትከምተተት እበ። 

አዋልድ ኢንግላንድ ድቁባት 
ወቀደም ኩሉ እት ጎል ስፐይ 
ለጃረበየ፡ ወምን ኩሉ ህዬ ዓርደት 
ለዝብጠት ከአቅበለት ኩረት፡ ‘ዮም 
ላቱ ገሌ እግል ለአርእያና ቱ!’ 
ለአተበለት ዐለት። 

ኣክረቱ ላኪን፡ አዋልድ 
ስፐይን እግል ደውለተን ናይ 
ሰልፍ ካስ አንሳት እንዴ ሀረሰየ፡ 
እብ መዳልየት ደሀብ ዐደን ዔረየ። 
ካልኣይት ደረጀት አዋልድ 
ኢንግላንድ፡ ወሳልሳይት ስዊድን።  



12ገጽ16ይት ሰነት ዕልብ 34 አርቡዕ 23 ኦጎስት 2023

እብ መዳልየት ለልትዳሌ

ምን ዝሕረት መህረጃን 2023ምን ዝሕረት መህረጃን 2023

ክዙን አርዛቅ ጠቢዐት ምድር ክዙን አርዛቅ ጠቢዐት ምድር 
ወበሐር፡ወበሐር፡

አክደር መዕጽየት ሰሜናዊ 
ባሕሪ ዝያድ 54000 ሄክታር፡ 
ለትፈናተ ሔዋናት ከደን ወሰራይር፡ 
ለለትዐጅብ አድብር ቡርካን፡ 
ናይ ለመድ ስራይ ለገብእ እቱ 
ድዋራት ክምሰል ከረ ማይ ውዑይ፡ 
ኢራፋይሌ፡ አፍዐበት ወብዕድ፡ 
እብ ዕሉም ሐያት ወብዝሔ 
መቅክሉቃት ለትረዘቀ ወለኢከስሐ 
ረዪም ግንራሪብ በሐር፡ ዝያድ 
1200 ኖዕ ዓሳታት፡ 950 ጅንስ 
ወዴዕ አው አሻም በሐር፡ 220 
ጅንስ ዕንቦበ በሐር (ኮራል) እግል 
ርእየቱ ለለትዐጅብ መባትክ ሰዋሕል 
በሐር ወነዲፍ አካናት ሕማሴ ገሌ 
ምነ ናይ ምድር ወበሐር አርዛቅ 
አቅሊም ቅብለት በሐር ቀየሕ ቱ።

እት ዘበን በዲር ዲብ መደት 
ካልኣይ ሐርብ እዲነ ወሐር ምስል 
ታመት ሽሕነቱ ለተርቀ በዋቢር 
በሐር፡ እግል ተምስ ውጡይ ላቱ 
ባካት ክምሰል ከረ ድሕል፡ ደሴ፡ 
ዱርጋም-ዱርጌለ፡ ናኹረ ደለነ 
ወብዕድ ጀዛይር እንዴ ወሰክከ ምነ 
እት ወራታት ስያሐት ዐድነ ዶር 
ዐቢ እግል ለሀሌ እሉ ለልትሰኤ ቱ።

መጃል ሐርስ፦መጃል ሐርስ፦ ዲብ አቅሊም 
ቅብለት በሐር ቀየሕ ፋዬሕ 
ጋድሞታት ሐርስ (ሐድ 130 
አልፍ ሄክታር ርሹድ አርድ ሐርስ) 
ምን ኣውለት ለደንን የም አለቡ 
መሓዛት፡ እብ ሓለት ጀው ከረም 
እግል ልትሐረስ ለቀድር ብዙሕ 
አራዲ ሐርስ ህለ። መዳንን ምፍጋር 
ጸሓይ እብ ዋጅብ ዶል ልትዐመር 
ወገምል እግል አቅሊም ወወጠን 
ለከፌ ርዝቅ ወእግል ተስዲር ለገብእ 
ከይራት ወፈርያት እክል፡ ከደርዋት 
ወሐመሊት፡ መዐር፡ ሐሊብ 
ወፍገሪቱ ለልትረከብ ምኑ ርዙቅ 
አካናት ከምክም። እሊ ወራታት 
ሐርስ እግል አትናያት ወደማነት 
ማይ እግል አከዶት፡ ሕኩመት ዲብ 
ገሕቴላይ ከዛን ዐቢ እንዴ በኔት 
ዲብ ተሚም ቃርብ ህለ።

አብካት ክስአት ረአስ ማል፦ አብካት ክስአት ረአስ ማል፦ 
እሊ አቅሊም እሊ፡ ረዪም ግንራሪብ 
በሐር ለቡ ሰበት ገብአ ወምስለ 
ትፈናተየ ድወል ሰበት ልትሓደድ 
ዲብ ሐረከት ትጃረት ምን ወአስክ 
እግል ትትሓረክ እቱ ለትቀድር 
ሰበት ገብአ ምህም ወድዩ። እብ 
ገበይ ሚነት ባጽዕ ወማርሰታት ናይ 
ምድር ክጡጥ ምስል ሱዳን፡ የመን፡ 
አቶብየ፡ ጅቡቲ ወብዕድ እንክር 
እዲነ እግል ልትራከብ ቀድር። 
እምበል እሊ እብ እድንያይ ክጡጥ 
ጥያራት እዲነ ከብቴ ለቡ እድንያይ 

ጀዚረት ደሴጀዚረት ደሴ

አት እመን ለትወቀረ ሕሩፍ ዐረቢ (ደህላክ)አት እመን ለትወቀረ ሕሩፍ ዐረቢ (ደህላክ)

መከረዪ ጥያራት ባጽዕ፡ እግል 
መቅደረት ወብስር መተንካብ እት 
ኖስ ለአርአ እንዴ ወሰክከ አቅሊም 
ቅብለት በሐር ቀየሕ ናይ ምድር፡ 
በሐር ወዐስተር መናግእ ቡ። 
እሊ እግለ እብ ደረጀት ወጠን 
ለትወቀለት መቅደረት ወእህትማም 
እንዴ ተሀየበዩ ልትከደም እቱ 
ለህለ መጃል ሐርስ፡ ፈርያት 
በሐር ወሕር መንጠቀት ትጃረት 
ባጽዕ እግል አትገዐዞት ወሰርገሎት 
ሴድያይ ቱ።

እብ ተውሳክ ርዝቅ ጠቢዐት፡ እብ ተውሳክ ርዝቅ ጠቢዐት፡ 
መዓድን፡ (ክምሰል ከረ ደሀብ፡ 
ፖታሽ፡ ጬወት፡ ግራናይት፡ 
አስፔስቶስ፡ ታሪካይ አካናት፡ ናይ 
ፋገዖት አካናት፡ ጋሻሁ ለልትሐደር 
ፋርሕ ገቢል እግል እስትስማር 
ለለትአናይት ስናዐት ተዕዲን 
ወስያሐት ምህም ወድዩ።

ታሪካያም አካናት አቅሊም ታሪካያም አካናት አቅሊም 
ቅብለት በሐር ቀየሕ፦ቅብለት በሐር ቀየሕ፦

 ኤረትርየ እብ ዓመት ወእሊ 
አቅሊም እሊ እብ ፍንቱይ ርዙቅ 
ጽበጥ ለቡ ለትፈናተ ዕምር 
ወድዋራት ለህለ ምህም ናይ ታሪክ 
በዲር ወአዜ አካናት መልክ።

ያንጉስ (ዶገሊ) እብ መልኣከ 
ገብረክርስቶስ ለልትበሀለ ዲብ ሰነት 
1997 ለትረከበ 27-28 ሚልዮን 
ሰነት ዕምር ለቡ እብ ዕልም (Er-
itreum melakaghebrekristosi 
ለልትአመር አሰር መክሉቅ እብ 
ደረጀት እዲነ ዲብ መጃል በሐስ 
መትከላቅ ሐረምዝ ዶር ምህም 
ዋዲ ህለ።

ቡየ፡ ምን ባጽዕ ጀሀት ግብለት 
ሐድ 110 ኪሎሚተር ራይመት ላተ 
ሐድ ዎሮ ሚልዮን ሰነት ለወዴት 
ደምቀት ወድ አዳም ለትረከበ እት 
ገብእ፡ ዲብ መትከላቅ ወድ አዳም 
ዕልም ምድር ወተቅዪር ሓለት ጀው 
እግለ ገብእ በሐስ ዋዴሕ ፈሀም 
ወአምር ዲብ ቀደሞት ምህም ዶር 
ለቡቱ።

አዱሊስ፡-አዱሊስ፡- ናይ በዲር ሚነት 
አዱሊስ ዲብ ምዴርየት ፈሮ ሐድ 
56 ኪሎሜተር ምን ጀሀት ግብለት 
ምፍጋር ጸሓይ ምን ባጽዕ ህሌት። 
ምን ሐድ 2500 ቀደም ተውሊደት 
ነቢ ዒሰ እንዴ አስተብዴት ክምሰል 
ዐለት ዲበ ናይ ታሪካይ አካናተ 
ለትረከበ አሳር ሐበረ። ምን 1ይ-7ይ 
ክፈል ዘመን ዲብ ርሽመት ዐቦት 
በጽሐት። ፍንጌ እለ መንጠቀት 
እለ ናይ አፍሪቀ ምስ ምድር 
ዐረብ፡ ምግባይ በሐር አስክ ረዪም 
ምፍጋር ጸሓይ ኣስየ ገብእ ለህለ 
ናይ ትጃረት መትባዳል ሐረከት 
ወቅል ለዐለት እለ ክምሰልተ 

ልትሀደግ። ቁሪነ ታሪክ ወዓዳት 
እግል ኣመሮት፡ አካናት ስያሐት 
እግል ትግበእ፡ ምን 2011 እንዴ 
አስተብደ ዕልም ታሪክ ወበሐስ 
ሐፍር ልተላሌ ህለ።

ጀዛይር ደህላክ፡ጀዛይር ደህላክ፡ ምን 8ይ -15ይ 
ክፈል ዘመን እግል አዱሊስ እንዴ 
በደለት ክምሰል ሚነት ወምህም 
አካናት ክምሰል አስሐበቦት ዲን 
እስላም ለዐለ ባካት ክምሰልቱ 
ልትሀደግ። እሊ ህዬ ምነ ዲብ ከርስ 
እሊ ባካት እሊ ለህለ ታሪካይ ኣሳር 
ወክቱብ ዐረብ እት እመን እብ 
ሕሩፍ ዐረቢ ለትወቀረ መቃብር 
ሰመዕ በሲር ቱ። እብ ተውሳክ 
ጀዚረት ደህላክ ዲበ መደት ለሀ 
እብ ዕልብ 365 ለበጽሕ ዐወሊ 
አው ባስካት እግለ ናይ ለመድ 
ላኪን ህዬ ጥዉር ሐፊዝ ወእዳረት 
ማይ ለለርኤ አሳር ብእተ። 

ባጽዕ፦ባጽዕ፦ ሉል በሐር ቀየሕ 
ለትብል ስሜት ክርስ ለበ፡ እበ ምን 
ዕንቦበ በሐር ለትሸቀው ናይ ዐረብ 
መባትክ ብነ እበ ቡ ግሩም መባኒ 
ለትትአመር፡ ምን 15 ክፈል ዘመን 
እንዴ አስተብዴት ምህም ሚነት 
ቀር አፍሪቀ ለዐለት ዕምርት ናይ 
ስያሐት መስሕብ ሚነት ተ።

ባጽዕ ክምሰል መንገአት ደያናት 
ዲብ ቀር አፍሪቀ፡ እብ ፍንቱይ 
ምስል ዲን እስላም መትጻባጥ 
ዝያድ በ። ባጽዕ ረአስ ምድምር 
መንዘል ናይለ እብ መስግድ 
አሰሓበ (615 ሐቆ ተውሊደት ነቢ 
ዒሰ) ለልትአመር ምነ ናይ ሰልፍ 
መሳግድ ዐለምና ተ።

ደብር ቢዘን፦ ምን አስመረ 25 
ኪሎሚተር ጀሀት ግብለት ምፍጋር 
ጸሓይ እት ረአስ ነፋሲት 2400 
ምትር ምለዐለ ጠፋሐት በሐር 
ህለ። እሊ ገዳም ዝያድ 600 ሰነት 
ዕምር ለቡ እት ገብእ፡ ሐድ 1000 
ለብጽሕ ዲብ ገኖ፡ ሸለትት ወዕጨይ 
ለትከተበ ክቱብ ወስወር ብእቱ።

አቅሊም ቅብለት በሐር ቀየሕ፦ አቅሊም ቅብለት በሐር ቀየሕ፦ 
ድጌ እንዴ ገብአ እግል ሰውረት 
ለከተለ አድብር ሳሕል ለብእቱ፡ 
ሕርየት ታመት እግል አምጸኦት 
አሳስ ለከረ፡ ምን ሳልሳይ አስክ 
ሳምናይ ወራር ለፈሽለ እቱ፡ ህጁማት 
ዐባዪ እንዴ ገብአ እቱ  ዐውቴታት 
ለትረከበ እቱ አቅሊም ቱ። ጀብሀት 
ቅብለት ምፍጋር ጸሓይ ሳሕል 
(ወቃው) 1984፡ ነቅፈ (ናደው) 
1988፡ ዐመልየት ፈንቅል 1990፡ 
ጀብሀት ግንደዕ 1991፡ እንዴ ፈርሰ 
እግል ታመት ሕርየት ለአትሻፈገ 
ወለአምጸአ ጀብሃት ሐርብ ዲብ 
እሊ አቅሊም ቱ። 

መትሐፍ አቅሊም ቅብለት መትሐፍ አቅሊም ቅብለት 
በሐር ቀየሕ፦በሐር ቀየሕ፦ እብ መዓወነት 
እዳረት አቅሊም ቅ/በ/ቀ ወመትሐፍ 
ኤረትረየ ዲብ ዓስራይት ሰነት 
ዝክረት ዐመልየት ፈንቅል 2000 
ለተአሰሰ እት ገብእ፡ ዲብ አቅሊም 
ቅብለት በሐር ቀየሕ ለህለ ናይ 
ጠቢዐት ወዓዳት ውርስ ለሐፍዝ 
ወለትኣምር። እብ ተውሳክ እግል 
ታሪክ ወንዳል ለለርኤ ዲብ ነቅፈ 
መአንብታይ መትሐፍ ንዳል እሱስ 
ህለ።

ሓይሳም ቄርአት ጀሪደት ኤረትርየ ሐዳስ፡ እት ክል ከረም እብ ደረጀት 
ወጠን ዲብ አስመረ ሐረት ኤክስፖ ለገብእ መህረጃን፡ እብ ሰበት ገሽለት 
ኮሮነ እግል መደት ሰለስ ሰነት እትኩሩም ሓቆለ ጸንሐ፡ ዮም ዓመት ክምሰለ 
እዩዱ ምን ዮም 13-20 ኦጎስት ዲብ ሐረት ኤክስፖ አስመረ ገብአ። ከዲበ 
ሐልፈ አወላይ ክፈል ምን ዝሕረት መህረጃን እብ ሰበት አቅሊም ቅብለት 
በሐር ቀየሕ ወምነ ዲቡ ለህለ ከዳማት እጅትማዕየት በህለት ዓፍየት፡ 
ተዕሊም፡ አግቡይ፡ ሃይበት ከደማት፡ ትጃረት ወስናዐት፦ርእያም ዐልነ። 
እንዴ አትሌነ ካልኣይ ክፈል መትኣማር ምስ አቅሊም ቅብለት በሐር ቀየሕ 
ልተላሌ፦

2ይ ክፈል

